
Бисмиллəһир-рахмəнир-рахим!

Бу дөньяда барчасына да мəрхəмəтле, шəфкатьле, əмма 
ахирəттə мөэминнəргə генə рахимле булачак Аллаһ Тəгалə 
исеме белəн башлыйм!

БИСМИЛЛƏҺ

Сүземдə – Аллаһ!
Йөрəктə – Аллаһ!
Тəмле йокыга киткəндə,
Иртəсен уянганда да
Авызымда – «Бисмиллəһ».
Ашаганда һəм эчкəндə,
Я китап укыганда, 
Мəктəптə белем алганда,
Я тышта уйнаганда
Күңелемдə – «Бисмиллəһ».
Авызым талмый – кабатлыйм,
Күңелемдə мəңге саклыйм
Шушы изге сүзне, Аллаһ.
Телемнəн төшми «Бисмиллəһ»!

                                                        М. Асым Көксал. 

ДИНЕБЕЗ ХАКЫНДА СОРАУЛАР ҺƏМ КЫСКАЧА ҖАВАПЛАР

ДИНЕБЕЗ ХАКЫНДА СОРАУЛАР ҺƏМ КЫСКАЧА ҖАВАПЛАР

Раббың кем? Аллаһ.
Кем сине бар кылган? Аллаһ.
Син кемнең колы? Аллаһның.
Без каян килгəнбез һəм кая китəчəкбез? Аллаһтан 

килгəнбез һəм Аңа кайтачакбыз.
Без ни өчен хасил ителгəнбез? Аллаһка гыйбадəт кылу 

һəм хезмəт итү өчен. 
Аллаһка хезмəт итү нəрсəне аңлата? Аллаһка гыйбадəт 

кылуны, Пəйгамбəребез юлыннан баруны, фани дөньяда 
Ислам динен – Аллаһ тарафыннан иңдерелгəн бердəнбер 
динне тотуны Аңа хезмəт итү дип атарга мөмкин.

Син кайчаннан бирле мөселмансың? Əлһəмдүлиллəһ, 
Əл-Мисак заманыннан.

«Əл-Мисак заманы» нəрсə соң ул? Җирне барлыкка 
китерер алыннан, Аллаһ Тəгалə башта барлык кешелəрнең 
(булганнарның, барларның, булачакларның) җаннарын ха--
сил иткəн дə аларны үз янына чакырып алып: 

– Əлəстү Бираббикүм? (Сезнең Раббыгыз минме?) 
– дип сораган.

– Əйе, безнең Раббыбыз – Син! Без Сиңа буйсыначак--
быз һəм Синнəн генə ярдəм сораячакбыз,– дип җаваплаган 
җаннар. Шушы чорны «Əл-Мисак заманы» дип атыйлар да 
инде.

Аллаһ нинди? Аллаһ бер.
Динең нинди? Ислам.
Китабың? Изге Коръəн.
Кыйблаң? Кəгъбəтулла Мүəззəмə (Бөек).
Син кемнең нəселеннəн? Пəйгамбəребез Адəм 

(галəйһиссəлам) нəселеннəн.

Син нинди өммəттəн? Мөхəммəд пəйгамбəр  (саллаллаһу 
галəйһи вə сəллам) өммəтеннəн.

Пəйгамбəребезнең (саллаллаһу галəйһи вə сəллам) атасы 
кем исемле булган? Габдуллаһ.

Ə анасы?  Əминə.
Аны имезеп үстергəн хатынның исеме кем булган?  

Хəлимə. 
Аның бабасының исеме ничек? Габделмотталиб.
Аның агасы кем исемле? Əбу Талиб.
Пəйгамбəребез кайда туган? Мəккə-Мөкəррəмə кала--

сында.
Ул кайчан туган? 571нче елның 20нче апрелендə.
Пəйгамбəребезнең (саллаллаһу галəйһи вə сəллам) ата-ана--

сы кайчан вафат булган?  Атасы Аңа туарга ике ай кала 
үлə. Анасы Аңа алты яшь тулганда вафат була.  

Пəйгамбəрлек көче Аңа ничə яшьтə килə? 40 яшьлек 
чагында. 23 ел эчендə Ул үз вазифасын башкарып чыга.

Пəйгамбəребез (саллаллаһу галəйһи вə сəллам) ничə яшендə 
вафат булган? 63 яшендə.

Аның кабере кайда? Мəдинə-əл-Мөнəввəрə 
шəһəрендə.

Пəйгамбəребезнең (саллаллаһу галəйһи вə сəллам) ничə ба--
ласы булган? Җиде. Кызлары – Зəйнəб, Рокыя, Өммегөлсем 
һəм Фатыйма. Уллары – Касыйм, Габдуллаһ, Ибраһим. 
Фатыймадан башка бөтен балалары да  Пəйгамбəребез 
(саллаллаһу галəйһи вə сəллам)  үзе исəн чакта вафат булалар.

Пəйгамбəребезнең (саллаллаһу галəйһи вə сəллам) хатынна--
ры безнең өчен кемнəр? Алар – барлык мөселманнарның 
да аналары.

Пəйгамбəребезнең (саллаллаһу галəйһи вə сəллам)  берен--
че һəм соңгы хатыннары кемнəр? Беренчесе – Хадичə, 
соңгысы – Гайшə (разыйаллаһу ганһүмə). 

ДИНЕБЕЗ ХАКЫНДА СОРАУЛАР ҺƏМ КЫСКАЧА ҖАВАПЛАР

Пəйгамбəребезнең (саллаллаһу галəйһи вə сəллам) ничə 
оныгы булган? Ике ир оныгы – Хəсəн һəм Хөсəен, ике кыз 
оныгы – Зəйнəб һəм Сөхайнə була (разыйаллаһу ганһүм). 

Алар кемнең балалары? Гали (разыйаллаһу ганһү) һəм 
Фатыйманыкы (разыйаллаһу ганһə).                                    

32 ФАРЫЗ

Иман - Пəйгамбəребез Мөхəммəд (саллаллаһу галəйһи вə 
сəллам) Аллаһ Тəгалəдəн тапшырып калдырган бар нəрсəгə 
йөрəгебез белəн ышанып, Кəлимə-и Шəһадəт əйтү.

Иман нигезе - 6 фарыз:
1 – Аллаһның барлыгына һəм берлегенə ышану.
2 – Аллаһ бар кылган фəрештəлəргə ышану.
3 – Аллаһ иңдергəн китапларга ышану.
4 – Аллаһның пəйгамбəрлəренə ышану.
5 – Җавап көне килəчəгенə һəм үлгəннəн соң терелəчəге-

безгə ышану.
6 – Явызлык һəм изгелекнең алдан билгелəнүенə ыша--

ну.

Ислам нигезе - 5 фарыз:
1 – Иман китерү– Кəлимə-и Шəһадəт əйтү.
2 – Көненə биш тапкыр намаз уку.
3 – Рамазан аенда ураза тоту.
4 – Фарыз булганда хаҗ кылу.
5 – Хəлеңнəн килсə, ел саен зəкят түлəү.
 
Тəһарəт алу (вуду) - 4 фарыз:
1 – Бер тапкыр битне юу.
2 – Терсəклəргə кадəр кулны юу.
3 – Башның дүрттəн бер өлешенə мəсех кылу.
4 – Аякларны тубыкка кадəр юу.

Госел коену - 3 фарыз:
1 – Авыз эчен чайкау.
2 – Борын эчен юу.
3 – Коры җир калдырмыйча бөтен тəнне юу.

32 ФАРЫЗ

Тəйəммүм (җир белəн тəһарəтлəнү) - 2 фарыз: 

1 – Тəйəммүм кылырга ният əйтү.
2 – Учлар белəн таза җиргə кагылып, битне сыпыру; ан--

нан кабат җиргə кагылып, кулларны терсəккə кадəр сыпыру.

Намаз - 12 фарыз (намаздан тыш – 6, намаз эчендə – 6):

а – Намаз шартлары (намаздан тыш фарызлар):
1 – Хəдəстəн чистарыну: тəһарəт, госел яки тəйəммүм 

ярдəмендə рухи пычраклыктан тазарыну.
2 – Нəҗестəн чистарыну: тəнне, киемне, намаз укый тор--

ган урынны җисми пычраклыктан тазарту.
3 – Гаурəт: тəннең тыелган җирлəрен кием белəн каплау. 

Гаурəт ирлəрнең кендектəн тез астына кадəрге өлешен, 
хатын-кызларның йөз, кул һəм аяк очларыннан тыш бөтен 
тəнен алып тора.

4 – Истикбал-и Кыйбла: кыйбла тарафына юнəлгəн булу.
5 – Вакыт: һəр намазны үз вакытында уку.
6 – Ният: намаз укырга эчтəн ният əйтү.

б – Намаз рөкөннəре (намаз эчендəге фарызлар): 
1 – Тəкъбир Ифтитах: намазны тəкъбир əйтүдəн, мəсəлəн, 

«Аллаһу əкбəр» дип башлау.
2 – Кыям: намазны, əгəр моңа каршылыклар булмаса, ба--

сып уку.
3 – Кыраат: намазда Изге Коръəнне уку.
4 – Рөкугъ: билдəн баш ию.
5 – Сəҗдə: җиргə маңгайны, кул һəм тезлəрне тигергəнче 

баш ию.
6 –  Кадаи-Əхирə: намаз азагында «Əттəхиййəт» укыган--

да утыру.

ГАМƏЛЛƏР
Фарыз – Аллаһ Тəгалə мотлак башкарырга боерган на--

маз, ураза, зəкят кебек гамəллəр. Фарызны үтəмəү – хəрам. 
Фарызны фарыз дип кабул итмəгəннəр иманнан чыга.

Сөннəт – сөекле Пəйгамбəребезнең (саллаллаһу галəйһи 
вə сəллам) гыйбадəт сыйфатында башкарылган һəм башкару 
өчен безгə иңдерелгəн сүзлəре һəм гамəллəре.

Хəрам – тыелган гамəллəр. Мəсəлəн, исерткеч эчемлеклəр 
эчү, хатын-кызларның чит ирлəр янында яланбаш йөрүлəре 
һ.б. Хəрамнан тыелганнар – саваплы, тыелмаганнар гөнаһлы 
булыр. Моны кире кагучылар диннəн чыга.

БƏДРƏФКƏ БАРУ
● Бəдрəфкə керер алдыннан, чалбарның балак очларын 

күтəреп, бөклəп куярга кирəк. Табигый хəҗəтне баскан килеш 
башкарырга ярамый.

● Бəдрəфтə ашарга, эчəргə һəм сөйлəшергə ярамый.

● Бəдрəфкə сул аяк белəн керəлəр, уң аяк белəн чыга--
лар.

Бəдрəфтəн соң чистарыну кагыйдəлəре (истинҗа): 
əгъзалар сул кул белəн юыла. Су комганнан (краннан) уң кул 
белəн алына. Су булмаса, кəгазь яки башка чистарыну чара--
сын да файдаланырга ярый.

Бу кагыйдəлəр намаз укырга җыенган мөслманнар 
өчен аеруча мөһим. 

КЕЧЕ ТƏҺАРƏТ АЛУ – ВУДУ

КЕЧЕ ТƏҺАРƏТ АЛУ (ЮЫНУ) – ВУДУ
Тəһарəт алу (вуду) кулларны – терсəклəргə, аякларны 

тубыкка кадəр юудан, башның дүрттəн бер өлешен юеш кул 
белəн сыпырудан тора.

Тəһарəт алу тəртибе:  
Мөмкинлек булса, Кəгъбə тарафына борылырга кирəк.
Тəһарəт алыр алдыннан: «Əгүүзү биллəəһи минəш-шай--

таанир-раҗиим. Бисмиллəəһир-рахмəəнир-рахиим. Ният 
кылдым, Аллаһ ризалыгы өчен намаз тəһарəте алырга», 
– дигəн кəлимə əйтелə.

Шуннан соң куллар белəзеккə кадəр өч тапкыр юыла. 
Бармак араларында коры урын калмаска тиеш. Йөзек булса, 
салдырылып, аның асты да юыла.

Аннан уң кул белəн су алып, авыз өч тапкыр чайкаты--
ла. Тешлəр мисвак, щетка яки баш һəм имəн бармаклар 
ярдəмендə чистартыла.

Уң кул белəн борынга өч мəртəбə су алынып, сул кул 
белəн сеңгерелə.

Бит маңгай чəчлəреннəн, колак яфракларыннан алып, 
ияк астына кадəр өч тапкыр юыла.

КЕЧЕ ТƏҺАРƏТ АЛУ – ВУДУ

   

 Башта уң кул, аннан сул кул терсəккə кадəр өч мəртəбə 
юыла.

Бер тапкыр башка мəсех кылына, ягъни уң кулны чыла--
тып, башның дүрттəн бер өлешенə су тидерелə. 

Юеш чəнчə бармаклар белəн колак эчлəре, баш барма--
клар белəн колак артлары бер мəртəбə сөртеп алына.

КЕЧЕ ТƏҺАРƏТ АЛУ – ВУДУ

Өч бармакларның тышкы ягы белəн муенның артына 
мəсех кылына.

Бармак очларыннан башлап, иң элек уң аяк, аннан сул 
аяк тубыкларга кадəр өч тапкыр яхшылап юыла.

Уң кул белəн су җыеп, аны эчү сөннəт санала.
Тəһарəт тəмамлангач, «Кəлимə-и Шəһадəт» əйтү һəм 

«Əл-Кадер» сүрəсен уку күп савап китерəчəк.

Кече тəһарəт – вуду фарызлары:
1 – Бер тапкыр битне юу.
2 – Бер тапкыр кулларны терсəклəргə кадəр юу.
3 – Башның дүрттəн бер өлешенə мəсех кылу.
4 – Бер тапкыр аякларны тубыкка кадəр юу.

Кече тəһарəт – вуду сөннəтлəре:
1 – Тəһарəт алырга ниятлəү.
2 – «Əгүүзү биллəəһи минəш-шайтаанир-раҗиим. Бисмил-

лəəһир-рахмəəнир-рахиим», – дип əйтүдəн башлау.
3 – Башта кулларны юу.
4 – Тешлəрне мисвак, щетка яки баш һəм имəн барма--

клар ярдəмендə чистарту.
5 – Коры җир калдырмыйча юыну.
6 – Тəнне учлар белəн ышкып юу.
7 – Өч мəртəбə су алып, авыз чайкату һəм төкерү.
8 – Уразада булмаганда, авызны тутырганчы су алу.
9 – Уң кул белəн борынга өч мəртəбə су алып, сул кул 

белəн сеңгерү; уразада булмаганда суны күбрəк алу.
10 – Тəн əгъзаларын чират буенча юу.
11 – Һəр тəн əгъзасын өч тапкыр юу.
12 – Кул-аякларны бармак очларыннан юа башлау.
13 – Бармак араларын юу.
14 – Юеш бармаклар блəн сакалны тарау.
15 – Бармакта йөзек булса, салдырып, аның астын да 

юу.
16 – Колакларны юешлəп сөртү.

Кече тəһарəт – вудуны боза торган гамəллəр:
1 – Кече яки олы табигый хəҗəтлəрне башкару, арттан 

һава чыгару.
2 – Тəннəн кан, эрен, сары су, сү агу.
3 – Авыз тутырып косу.

ТƏЙƏММҮМ

4 – Яртысы яки аннан да күбрəге каннан торган төкерек 
агу.

5 – Ятып яки нəрсəгə дə булса сөялеп йоклау.
6 – Һуштан язу, исерү.
7 – Намаз укыганда башкаларга ишетелерлек итеп көлү.
8 – Кече тəһарəт алганда һəм госел коенганда су 

үткəрмəгəн матдə-җисемнəрнең (тырнак лагы, камыр һ.б.) 
тəндə булуы.

Тəһарəтсез башкарырга ярамаган гамəллəр:
1 – Намаз уку.
2 – Изге Коръəнгə кагылу.
3 – Изге Кəгъбəне урау.
4 – Сəҗдə кылу. Тилəүəт, Шөкер, Сəһү һ.б. сəҗдəлəрне 

кылу.

ТƏЙƏММҮМ

Тəйəммүм – битне һəм кул--
ларны чиста туфрак белəн сы--
пыру.

Тəйəммүмнең башкарылу 
тəртибе: 

Тəйəммүмне башлар ал--
дыннан: «Əгүүзү биллəəһи 
минəш -шайтаанир -раҗиим . 
Бисмиллəəһир-рахмəəнир-ра--
хиим. Аллаһ ризалыгы өчен 
тəйəммүм башкарып чистары--
нырга ният кылдым»,– дигəн 
кəлимə əйтелə. Бармакларны 
аерып, учлар көч белəн таза 
туфракка батырыла һəм башта 
– үзеңнəн, аннан кире үзеңə таба 
тартып алына. Учлар белəн бит 
сыпырыла. Аннан əлеге гамəл 

янə кабатлана һəм куллар терсəккə кадəр ышкыла.

Тəйəммүм кылу тəртибе ирлəр өчен дə, хатын-кызлар өчен 
дə бер үк.

Тəйəммүм фарызлары:
1) Ният кылу: «Əгүүзү биллəəһи минəш-шайтаанир-

раҗиим. Бисмиллəəһир-рахмəəнир-рахиим. Аллаһ ризалы--
гы белəн, тəһарəт өчен (яки госел коену, намаз уку өчен), 
тəйəммүм башкарып, чистарынырга ният кылдым»,– дип 
əйтелə.

2)  Ике тапкыр сугу: Чиста туфракка учлар белəн сугып, 
бит сыпырыла; аннан кабат сугып, куллар терсəккə кадəр 
ышкыла.

     
      Тəйəммүм
    сөннəтлəре: 

1. «Əгүүзү бил-
лəəһи минəшшайтаа-
нир-раҗиим. Бисмил-
лəəһир-рахмəəнир-
рахиим», – дип баш--
лау.

2. Аерылган бар-
маклар белəн таза 
туфракка кагылу.

3. Учлар белəн 
җирдəн башта – үзең-
нəн, аннан үзеңə таба 
тарту.

4. Тəйəммүм га-
мəллəренең тəртибен 
саклап, берөзлексез 
башкару.

ОЛЫ ТƏҺАРƏТ АЛУ – ГОСЕЛ

Тəйəммүмнең башкарылу сəбəплəре:
Телəгəн кеше түбəндəге сəбəплəр буенча, тəһарəт яки го--

сел урынына тəйəммүм башкара ала:
1 – Су чыганагының бер чакрымнан да ерактарак булуы 

(якынча 3032 метр).
2 – Авыру булу.
3 – Көчле салкын.
4 – Дошман тарафыннан куркыныч янау.
5 – Эчəргə яраклы су аз калып, якында аның чыганагы бул--

мау.
Тəйəммүм кылганда йөзеклəрне һəм белəзеклəрне салыр--

га яки күчереп куярга кирəк.

ОЛЫ ТƏҺАРƏТ АЛУ (КОЕНУ)  – ГОСЕЛ

Госел – бөтен тəнне юу.

Госелнең өч фарызы бар:
1 – Мазмаза: Авызны тамак төбенə кадəр су белəн чайкау.
2 – Истиншак: Борынны яхшылап су белəн юу.
3 – Коры урын калдырмыйча, бөтен тəнне юу.
Мазмазадан соң бер йотым су эчеп кую сорала.

Госел сөннəтлəре:
1 – Кулларны өч тапкыр юу.
2 – Җенси əгъзаларны юу.
3 – Тəндə пычрак булса, аны юкка чыгару.
4 – Кече тəһарəт алу.
5 – Бөтен тəнне өч тапкыр юып чыгу.
6 – Тəүдə – башка, аннан – тəннең уң ягына, соңыннан сул 

ягына өчəр мəртəбə су кою.
7 – Госел коенырга күңелең белəн ниятлəнү һəм аны: 

«Əгүүзү биллəəһи минəш-шайтаанир-раҗиим. Бисмиллəəһир-
рахмəəнир-рахиим. Аллаһ ризалыгы өчен госел коенып чиста--
рынырга ният кылдым»,– дип телдəн əйтү.

8 – Кулларны юганда: «Əгүүзү биллəəһи минəш-шайтаа--
нир-раҗиим. Бисмиллəəһир-рахмəəнир-рахиим»,– дип əйтү.

9 –  Суны саклап тоту.
10 – Гаурəтне каплап тоту. Бу аеруча мунча кергəндə 

мөһим.
11 – Тəнне учлар белəн ышкып юу.
12 – Кешелəргə күренмичə юыну.
13 – Госел коенганда сөйлəшмəү.
14 – Кыйбла тарафына карап юыну.

Барлык фарыз, сөннəт һəм əдəп кагыйдəлəрен то--
тып, госел коену тəртибе:

Госел коенырга телəгəн кеше тарафыннан иң башта: 
«Əгүүзү биллəəһи минəш-шайтаанир-раҗиим. Бисмиллəəһир-
рахмəəнир-рахиим. Аллаһ ризалыгы өчен госел коенып чи--
старынырга ният кылдым»,– дип ният əйтелə. Куллар юылып, 
тырнаклар чистартылганнан соң, җенси əгъзалар, бөтен тəн 
юыла.

Шуннан соң, уң уч белəн авызга су алып, тешлəр һəм та--
мак өч мəртəбə җентеклəп чайкатыла. Соңыннан шулай ук уң 
уч белəн су алынып, өч мəртəбə борын эче чайкатыла. Борын 
яхшылап чистарсын өчен, һəр чайкатуда аны сул кул белəн 
сеңгерү мотлак.

Моннан соң гадəти тəртип буенча кече тəһарəт алырга кирəк. 
Асларына су җыелса, аяклар госел коену тəмамланганда гына 
юыла. Тəһарəт алганнан соң тəүдə – башка, аннан – тəннең 
уң ягына, соңыннан сул ягына өчəр мəртəбə су коела, гəүдə 
җентеклəп юыла. Кендек тирəсе һəм су начар үтə торган башка 
урыннар аерым коендырыла. Чəчлəр озын булса, таратылып, 
төплəреннəн чайкатыла. Тəндə бəйлəнгəн җəрəхəт булып, аңа 
су кертү зыян китерсə, бəйлəм өсте юеш кул белəн сөртелə.

Госелнең тəнгə файдасы:
Госел коену кешене рухи пычраклыктан тазарта; ул җан 

өчен генə түгел, тəн өчен дə һичшиксез файдалы. Госел 
организмның гомум торышын яхшырта. Йоланы башкар--
ганнан соң йөрəк-кан юлларының эше яхшыра, кан басымы 

нормальлəшə, тире күзəнəклəре ачыла, авыру тудыручы сан--
сыз микроблар тəннəн юып төшерелə.

Госел коену мəҗбүри булган очраклар һəм аның кай--
бер искəрмəлəре:

Ирлəр һəм хатын-кызлар җенси мөнəсəбəтлəрдəн соң мот--
лак госел коенырга тиеш. Хатын-кызлар өчен, айлык күремнəн 
һəм бала тапканнан соң госел коену мəҗбүри.

Чəчлəрне тамырларыннан юу –  госел өчен фарыз гамəл. 
Əгəр юынганда чəч тамырлыры чыланса, толым таратып 
торуның хəҗəте юк.

Балдак-алкаларны урыныннан күчереп, асларын юу вəҗиб 
санала.

Авыз-борынны чайкау, азактан акмый торган чиста суга 
(45-50 кв. метрлык) чумып чыгу госел коену булып исəплəнə.

Агымсуда коену да госел булып исəплəнə.
Тире өстендə, тырнакларда су үткəрми торган матдə-

җисемнəр булуы (лак, камыр һ.б.) госелне боза. 

Госелсез башкарырга ярамаган гамəллəр:
1 – Мəчеткə керү.
2 – Изге Коръəнне уку.
3 – Изге Коръəнгə кагылу.
4 – Изге Кəгъбəне тəваф кылу.
5 – Намаз уку.
6 – Хатын-кызларның күремнəн һəм бала тапканнан соң 

чистарыну чорында намаз укуы, ураза тотуы (уразалары 
күчерелə).

Хатын-кызларга хас үзенчəлеклəр:
1 – Күрем хəле – Хəйид.
2 – Бала тапканнан соң тазарыну – Нифас.
3 – Патологик (туктаусыз) кан агуы – Гозер.
Югарыда атап үтелгəн үзенчəлеклəр турында һəр ха--

тын-кызга белү фарыз. Аларны өйрəтү – ирлəренең һəм 
багучыларының бурычы.

АЗАН

 «Аллааһү əкбəр» – «Аллаһ бөек» – 4 мəртəбə.

«Əшһəдү əллəəə илəəһə иллə-ллаааһ» – «Аллаһтан баш--
ка илаһ юк, дип шаһитлык кылам» – 2 мəртəбə.

«Əшһəдү əннə Мүхəммəдəр-расүүлүллаааһ» – «Мөхəм-
мəд (саллаллаһу галəйһи вə сəллам) – Аллаһның рəсүле, дип 
шаһитлык кылам» – 2 мəртəбə.

«Хəййə галəс-салəəəһ» – «Намазга барыгыз» – 2 мəртə-
бə.

«Хəййə галəл-фəлəəəх» – «Уңышка ирешегез» – 2 мəртə-
бə.

«Аллааһү əкбəр» – «Аллаһ бөек» – 2 мəртəбə.

«Лəəə илəəһə иллə-ллаааһ» – «Аллаһтан башка илаһ 
юк» – 1 мəртəбə.

Иртəнге азанда «Хəййə галəл-фəлəəəх» сүзлəреннəн соң 
2 мəртəбə «Əссалəəтү хайрум-минəн-нəүүүм» – «Намаз йо--
кыга караганда яхшырак», – дип əйтелə.

Камəт əйткəндə «Хəййə галəл-фəлəəəх» сүзлəреннəн соң 
2 мəртəбə «Каде каамəтис-салəəһ» – «Намаз башланды», 
– дип кабатлана.

Камəт азаннан тизрəк укыла. Азан якын-тирəдəге бар--
лык мөселманнар да ишетсеннəр өчен, сузып һəм кычкырып 
əйтелə. Азаннан соң түбəндəге дога укыла: «Аллааһүммə 
раббə һəəзиһид-дəгъвəтит-тəəммəти вə-салəəтил-
кааимəһ. Əəти Мүхəммəдəнил-вəсиилəтə вəл-фəдыйилəтə 
вəд-дəраҗəтəл-гаалийəтəр-рафиигаһь. Вəбгасһү  мəкаа-
мəм-мəхмүүдəни-ллəзии вəгаттəһ. Вəрзүкънəə шəфəə-
гатəһү йəүмəл-кыйəмəһ. Иннəкə лəə түхълифүл-миига--
ад».

ХИКƏЯ:

АЛЛАҺ БЕЗДƏН НƏРСƏ ТАЛƏП ИТƏ?

Берчакны Əхмəт əтисенə бакчадагы печəнне чабарга 
ярдəм итə иде.

– Улым, рахим итеп, эчəргə су гына китер əле, – дип 
үтенде аңардан əтисе.

Ул су эчкəндə азан тавышы яңгырады.
– Рəхмəт, улым. Син кушылганны эшлəдең. Хəзер без 

Аллаһ талəп иткəн тагын бер эшне башкарып чыгарга тиеш--
без.

Əхмəт, аптырап, əтисенə карады:
– Əти, Аллаһ безнең нəрсəдер эшлəвебезне телимени?
– Əйе, улым.
– Мин бер нəрсə дə тоймыйм бит!
– Азан тавышын ишетəсеңдер бит?!
– Əлбəттə, тик...
Аллаһ үз əмерлəрен безгə төрле юллар белəн җиткерə.  

Мəсəлəн, азан Аллаһның мөселманнарга намаз укырга бое--
рыгын хəбəр итə. Шуңа күрə, намаз вакыты җиткəн саен, без 
һəрчак шушы боерыкны ишетəбез.

                                                         М. Яшəр Кантемир

НАМАЗДАН БАШ ТАРТМА

Беркайчан калдырма намазны, мөселман,
Көн дə укы аны, баш тартма намаздан.
Биш тапкыр: иртəн, төш, кич, ахшам һəм төнлə
Намаз кыл, күңелең тазарсын өченгə.

Намазга басканның йөзлəре яктырыр;
Намаз кылмаганны шайтаннар аздырыр,
Кара көяр алар, Аллаһтан баш тартып.
Намаз укыганның җанында нур артыр.
Намазга басасың син Аллаһ каршына,
Күңелең саф булсын, дип телимен шуңа.
Тəһарəткə өйрəн, һəрвакыт чиста йөр –
Шул чакта җаныңа иңəр ул изге нур!

                                                         М.Ш. Ялткая

НАМАЗ

Намаз кылмаган өчен җəза:

Сөекле Пəйгамбəребез (саллаллаһу галəйһи вə сəллам) хəдис 
аша безне түбəндəгечə искəртə:

«Намаз кылмау кешенең иман белəн көферлек арасын--
да торуын белдерə. Намаздан баш тарту – көферлеккə 
керү ул. Намаз укымау имансызлыкка (көферлеккə) 
илтə».

Ислам динендə беркем дə намаздан тулысынча азат ител--
ми, хəтта чирлелəр һəм хəлсезлəр дə намаз кыла. Сугыш ва--
кытында да намазны калдырырга ярамый.

Намаз укымаган өчен дə, аның тəртибен бозган өчен дə 
җəза каралган. Имамны узып уку, рөкүгъ белəн сəҗдəне ту--
лысынча башкармау һ.б. намаз тəртибе бозылуына китерə.

Пəйгамбəребез (саллалаһу галəйһис-сəлам) үзенең 
бер хəдисендə безне бу хаталардан түбəндəгечə кисəтə: 
«Кешелəр арасында иң куркыныч карак – намазны ур--
лаучы карак».

НАМАЗ

Намазларның вакыты һəм тəртибе:

1 – Иртəнге намаз (Сабах, Əс-Субх). Таң атканнан алып 
кояш чыкканчы дəвам итə. 4 рəкəгатьтəн тора: 2 рəкəгать 
сөннəт һəм 2 рəкəгать фарыз.

2 – Төшке намаз (Өйлə, Əз-Зөхер). Кояш зəвəлдəн 
(зениттан) үткəч икенде намазына кадəр башкарыла. 10 
рəкəгатьтəн тора: 4 рəкəгать сөннəт, 4 рəкəгать фарыз һəм 2 
рəкəгать сөннəт.

3 – Төштəн соңгы намаз (Икенде, Əл-Гасыр). Җирдəге 
һəрбер нəрсə, зəвəл күлəгəсен санамыйча, үз озынлыгы 
кадəр бер (икенче фикер – ике) күлəгə бирə башлаганнан 
алып кояш батканга кадəр башкарыла. 8 рəкəгатьтəн тора: 4 
рəкəгать сөннəт һəм 4 рəкəгать фарыз.

 4 – Кичке намаз (Ахшам, Əл-Мəгъриб). Кояш батканнан 
алып кичке шəфəкъ беткəнгə кадəр сузыла. 5 рəкəгатьтəн 
тора: 3 рəкəгать фарыз һəм 2 рəкəгать сөннəт.

5 – Төнге намаз (Ястү, Əл-Гыйша). Кичке шəфəкъ 
беткəннəн алып таң атканга кадəр укыла. 13 рəкəгатьтəн 
тора: 4 рəкəгать сөннəт, 4 рəкəгать фарыз, 2 рəкəгать сөннəт. 
Аннан соң 3 рəкəгать Витр намазы кылына.

Витр намазы һəрвакыт төнге намаздан соң укыла.

Фарыз намазлар – Аллаһ тарафыннан мотлак кылырга 
боерылган намазлар.

Вəҗиб намазлар – укылу мəҗбүрилеге ягыннан фарызга 
якын намазлар.

Сөннəт намазлар – Пəйгамбəребез (саллаллаһу галəйһи вə 
сəллам) тарафыннан укырга кушылган намазлар.

Нəфел намазлар – безне Аллаһ Тəгалəгə якынайта тор--
ган намазлар (нəфел дип, өстəмə рəвештə укыла торган на--
мазларны атыйлар).

Намаз уку тыелган вакытлар: 

1 – Кояш калкуы. Əгəр иртəнге намаз вакытында Кояш 
күтəрелсə, намаз бозыла.

2 – Зəвəл вакыты. Өйлə намазыннан 45 минут алда 
башлана.

3 – Кояш баюы. Ахшам намазына азан əйтелүдəн 45 ми--
нут алда башлана. Кояш баеганда икенде намазының фарыз 
өлешен генə укырга ярый.

 

ИРТƏНГЕ НАМАЗ УКУ ТƏРТИБЕ 

НАМАЗНЫҢ БАШЫ ҺƏМ НИЯТ ƏЙТҮ
1) Тəһарəт алгач, кыйблага карап туры басарга һəм ният 

əйтергə кирəк: 
«Əгүүзү биллəəһи минəш-шайтаанир-раҗиим. Бис-

миллəəһир-рахмəəнир-рахиим. Аллаһ ризалыгы өчен иртə 
намазының  ике рəкəгать сөннəтен (я ике рəкəгать фарызын) 
кылырга ният иттем».

Ике аяк уртасында дүрт бармак сыешлы ара калдырып 
басып, күз карашы сəҗдə кылачак урынга төбəлə.

ТƏКБИР ƏЙТҮ

2) Нияттəн соң «Аллааhү əкбəр» дип тəкбир əйтелə, бер 
үк вакытта куллар колак очларына кадəр күтəрелə. Учлар 
кыйблага карарга тиеш. Соңыннан куллар кендек турында 
куела.

Тəкбир əйткəндə  хатын-кызлар кулларын иңнəренə кадəр 
күтəрəлəр, аннан соң күкрəк өстенə куялар.

КЫЯМ ҺƏМ КЫРААТ (басып тору һəм Коръəн уку)

3) Тəкбир əйткəннəн соң уң кул сулы өстенə салына, баш 
һəм чəнчə бармаклар белəн сул белəзектəн тотыла. 

Хатын-кызлар тəкбирдəн соң уң кул өстенə сулын салып, 
күкрəк өстенə күтəрəлəр.

4) Моннан соң күңелдəн «Сəнə» догасы укыла:

«Сүбхəəнəкə-ллааһүммə вə бихəмдикə вə тəбəəракə-
смүкə вə тəгаалəə җəддүкə вə лəə илəəһə гайрук».

5) Аннан «Фатыйха» сүрəсе укыла:

جِيمِ يْطَانِ الرَّ هِ مِنَ الشَّ اَعُوذُ بِاللَّ
«Əгүүзү биллəəһи минəш-шайтаанир-раҗиим. 

حِيمِِ  {١} حْمَنِ الرَّ بِسْمِ اللهِ الرَّ
الْحَمْدُ للّهِ رَبِّ الْعَالَمِينَ {٢}

حِيمِ {٣} حْمـنِ الرَّ الرَّ
ينِ {٤}   مَالِكِ يَوْمِ الدِّ

ايَِّٕاكَ نَعْبُدُ وايَِّٕاكَ نَسْتَعِينُ {٥}  
رَاطَ المُستَقِيمَ {٦}   اهدِنَــــا الصِّ

  صِرَاطَ الَّذِينَ أَنعَمتَ  عَلَيهِمْ غَيرِ المَغضُوبِ 
الِّينَ {٧} عَلَيهِمْ وَلاَ الضَّ

Бисмиллəəһир-рахмəəнир-рахииим! Əл-хəмдү ли-
ллəəһи раббил-гаалəмиин. Əр-рахмəəнир-рахииим. 
Мəəлики йəүмид-дииин. Иййəəкə нəгъбүдү вə иййəəкə 
нəстəгыйиин. Иһдинəс-сыйрааталь-мүсьтəкыйииим. 
Сыйраатал-лəзиинə əнгамтə галəйһим, гайрил-мəгъдууу-
би галəйһим вəлəд-дааааллииин. Əмиин!»

6) «Фатыйха» сүрəсеннəн соң, тагын берəр кыска сүрə 
укыла. Мəсəлəн, «Кəүсəр» сүрəсе:

انَِّٕا أَعْطَيْنَاكَ الْكَوْثَرَ {١}
 فَصَلِّ لِرَبِّكَ وَانْحَرْ {٢}
بْتَرُ {٣} انَِّٕ شَانِئَكَ هُوَ الأَ

«Иннəəə əгтайнəəкəл-кəүсəръ. Фəсалли лираббикə 
вəнхəръ. Иннə шəəни-əкə һүəл-əбтəръ».

РӨКУГЪ
7) Кырааттан (Коръəннең «Фатыйха» һəм бер кыска 

сүрəсен укыганнан) соң, «Аллааhү əкбəр» дип, рөкугъ ясала 
– мөселман билдəн җиргə бөгелергə тиеш. Рөкугъ кылганда 
баш һəм бил  бер үк биеклектə, арка туры, күз карашлары 
аяк очына юнəлгəн булырга тиеш. Терсəклəрнең турылы--
гын саклап, кул бармаклары белəн тез капкачларын тотар--
га кирəк. Тезлəр шулай ук туры калырга тиеш. Шул рəвештə 
«Сүбхəəнə раббийəл-газыйиим» дип əйтелə. Əлеге тəсбих 3, 
5, яки 7 мəртəбə кабатлана.

Хатын-кызлар рөкугъта азрак, 
ирлəрнең яртысына кадəр генə иелə. 
Кул чуклары тезлəренə куела. Аяклар 
– тездəн, куллар терсəктəн аз гына 
бөгелгəн була.

Кəүмə: рөкугътан тураеп, тыныч тору.

8) Рөкугътан турайганда: «Сəмигаллааһү лимəн 
хəмидəһ»,– дип əйтелə. Турайгач: «Раббəнəə лəкəл-
хəмде»,– диелə. Бераз тын торганнан соң «Аллааhү əкбəр» 
дип əйтелə һəм сəҗдə кылына.

СƏҖДƏ
9) Сəҗдə кылганда башта 

тезлəр, аннан куллар, иң азак--
тан маңгай һəм борын җиргə 
тидерелə. Учлар кушылган хəлдə 
йөз белəн бер биеклектə урна--
шырга тиеш. Табаннар шулай ук 
бергə куела, ə аяк бармаклары 
җирдəн аерылмый. Кул һəм аяк 
бармаклары кыйблага каратыла. 
Корсак – тезгə, терсəклəр җиргə 
һəм корсакка тияргə тиеш түгел. 

Хатын-кызлар сəҗдə 
кылганда җиргə терəлгəн 
терсəклəренə йөзтүбəн 
капланалар.  

Сəҗдəдə кимендə 
өч тапкыр «Сүбхəəнə 
раббийəл-əглəə»,– дип 
əйтелə. 

10) «Аллааhү əкбəр» дип сəҗдəдəн тору һəм хəрəкəтсез 
утыру ҖƏЛСƏ дип атала. Җəлсəдə бармак очлары уң якка 
каратылган сул аякка утырырга кирəк. Уң аяк бармаклары 
җиргə терəлə һəм алга юнəлтелə. Куллар тез өстенə куе--
ла. Җəлсəдə утыру вакыты «Сүбхəəнəаллаһ» дип əйтергə 
җитəргə тиеш.

Хатын-кызлар җəлсəдə аякларын уң якка салып утыра--
лар.

Шуннан соң «Аллааhү əкбəр» əйтеп, икенче сəҗдə кы--
лына. Аның азагында шулай ук өч мəртəбə «Сүбхəəнə 
раббийəл-əглəə»,– дип кабатлау мəҗбүри.

ИКЕНЧЕ РƏКƏГАТЬ 

11) «Аллааhү əкбəр» əйтеп, бер-бер артлы җирдəн 
маңгайны, учларны һəм тезлəрне аерып, утырып тормыйча, 
икенче рəкəгатькə күтəрелəлəр. Кулларны кендек турын--
да бер-берсе өстенə салып, кыямга басыла. Шуның белəн 
иртəнге намазның беренче рəкəгате тəмамлана һəм икенче 
рəкəгате башлана.

Икенче рəкəгатьтə КЫЯМ һəм КЫРААТ
Икенче рəкəгатьтə «Сəнə» догасы укылмый. Уң кулны кен--

дек турында сулы өстенə салып, «Бисмиллəəһир-рахмəəнир-
рахиим»,– дип əйтелə һəм «Фатыйха» сүрəсе, аннан тагын 
берəр кыска сүрə яки өч аять укыла.   

حِيمِِ  {١} حْمَنِ الرَّ بِسْمِ اللهِ الرَّ
الْحَمْدُ للّهِ رَبِّ الْعَالَمِينَ {٢}

حِيمِ {٣} حْمـنِ الرَّ الرَّ
ينِ {٤}   مَالِكِ يَوْمِ الدِّ

ايَِّٕاكَ نَعْبُدُ وايَِّٕاكَ نَسْتَعِينُ {٥}  
رَاطَ المُستَقِيمَ {٦}  اهدِنَــــا الصِّ

  صِرَاطَ الَّذِينَ أَنعَمتَ  عَلَيهِمْ غَيرِ المَغضُوبِ
الِّينَ {٧}  عَلَيهِمْ وَلاَ الضَّ

«Бисмиллəəһир-рахмəəнир-рахииим! Əл-хəмдү 
лиллəəһи раббил-гаалəмиин. Əр-рахмəəнир-рахииим. 
Мəəлики йəүмид-дииин. Иййəəкə нəгъбүдү вə иййəəкə 
нəстəгыйиин. Иһдинəс-сыйрааталь-мүсьтəкыйииим. 
Сыйраатал-лəзиинə əнгамтə галəйһим, гайрил-мəгъ-ду--
ууби галəйһим вəлəд-дааааллииин. Əмиин!».

هُ أَحَدٌ {١} قُلْ هُوَ اللَّ
مَدُ {٢} هُ الصَّ  اللَّ

 لَمْ يَلِدْ  وَلَمْ يُولَدْ {٣}
وَلَمْ يَكُن لَّهُ كُفُواً أَحَدٌ {٤}

«Əл-Ихлас» сүрəсе: «Куль һүАллааhү əхəде. Аллааhүс-
самəде. Лəм йəлиде. Вə лəм йүүлəде. Вə лəм йəкүл-лəһүү 
күфүəн əхəде».

РӨКУГЪ
12) Аннан соң «Аллааhү əкбəр» əйтеп, рөкугъ ясала. 

Иелгəндə өч тапкыр «Сүбхəəнə раббийəл-газыйиим»,– дип 
кабатларга кирəк. Рөкугътан турайганда «Сəмигаллааһү 
лимəн хəмидəһ»,– дип əйтелə. Шуннан соң «Раббəнəə 

лəкəл-хəмде»,– дип, бераз тын торыла һəм «Аллааhү əкбəр» 
əйтеп, сəҗдəгə кителə.  

Хатын-кызлар рөкугъта азрак, ирлəрнең яртысына кадəр 
генə иелə. Кул чуклары тезлəренə куела. Тезлəре һəм 
терсəклəре аз гына бөгелгəн була.

СƏЖДƏ

13) Сəҗдəдə кимендə өч мəртəбə: «Сүбхəəнə раббийəл-
əглəə»,– дип əйтелə, шуннан күтəрелеп, «Аллааhү əкбəр» 
дип, кабаттан утырырга кирəк. Соңыннан янə «Аллааhү 
əкбəр» əйтеп, икенче тапкыр сəҗдə кылына. Аның азагында 
өч мəртəбə «Сүбхəəнə раббийəл-əглəə»,– дип əйтелə. 

Хатын-кызлар сəҗдə 
кылганда җиргə терəлгəн 
терсəклəренə йөзтүбəн капла--
налар. 

«ƏТТƏХИЙЙƏТ»ТƏ УТЫРУ

«Аллааhү əкбəр» əйтеп, сəҗдəдəн чыккач, утырып тору 
«Када-и əхирə» дип атала. Ир-атлар бармак очлары уң якка 
каратылган сул аяк өстенə утыралар, уң табаннарын җиргə 
терəп, бармакларын кыйбла ягына юнəлтəлəр. Куллар, ачык 
килеш, тез өстенə куела. Караш тез капкачларына юнəлтелə. 
Шушы хəлдə «Əттəхиййəт» догасы укыла.

Хатын-кызларның əлеге догага күчү рəвеше бераз 
бүтəнчəрəк, иркенрəк. Алар бөклəнгəн аякларын уңга салып, 
кулларын тез өстенə куеп, сул якларына утыралар.

 

«ƏТТƏХИЙЙƏТ» догасы: «Əт-тəхиййəтү лиллəəһи 
вəс-салəвəəтү вəт-таййибəəт. Əссəлəəмү галəйкə 
əййүһəн-нəбиййү вə рахмəтүллааһи вə бəракəəтүһ. Əс-
сəлəəмү галəйнəə вə галəə гыйбəəди-ллəəһис-саалихи--
иин. Əшһəдү əллəə илəəһə иллə-ллааһү вə əшһəдү əннə 
Мүхəммəдəн габдүһүү вə расүүлүһ».

«Əттəхиййəт»не укыганда, «əшһəдү əллə» сүзлəре белəн 
бергə имəн бармак күтəрелə, «иллə» дигəндə – төшə.

«Əттəхиййəт»тəн соң «Салават» догасы укыла:
«Аллаһүммə салли гəлəə Мөхəммəдин үə гəлəə əəли 

Мөхəммəд. Кəмəə саллəйтə гəлəə Ибрааһиимə үə гəлəə 
əəли Ибрааһиимə иннəкə Хəмиидүм Мəжиид».

«Аллаһүммə бəрик гəлəə Мөхəммəдин үə гəлəə əəли 
Мөхəммəд. Кəмəə бəрактə гəлəə Ибрааһиимə үə гəлəə 
əəли Ибрааһиимə иннəкə Хəмиидүм Мəжиид».

«Салават»тан соң «Раббəнə» догасы укыла:
«Раббəнəə əəтинə фид-дүньйəə хəсəнəтəүв-вə фил-

əəхыйрати хəсəнəтəүв-вə кыйнəə газəəбəн-нəəəръ. 
Раббəнəə гъфирлии вəли-вəлидəййə  вə лил-мөэминиинə 
йəүмə йəкүмүл-хисаб».

15) Əлеге догаларны укыганнан соң башны уңга борып 
һəм карашны уң иңбашка юнəлтеп: «Əссəлəəмү галəйкүм вə 
рахмəтүллааһ»,– дип сəлам бирергə кирəк. Аннан соң сул 
якка карап, янə: «Əссəлəəмү галəйкүм вə рахмəтүллааһ»,– 
дип əйтелə.

 

Иртəнге намазның сөннəте һəм 
фарызы шулай кылына. Фарыз 
намазыннан соң, Пəйгамбəребез (саллаллаһу галəйһи вə 
сəллам) чакыруы буенча, «Əстəгъфируллаһ», – дип өч тап--
кыр кабатлана. Бу сүзлəрнең мəгънəсе: «И Аллаһ! Кылган 
гөнаһларымны ярлыкавыңны сорыйм!»

Намаздан соң түбəндəге догалар һəм тəсбихлəр укы--
ла:

Əллааһүммə əнтəс-сəлəəмү вə минкəс-сəлəəм, 
тəбəəрактə йəə зəл-җəлəəли вəл-икраам.

Галəə рəəсүлиинə салаваат.
(Аллааhүммə салли галəə сəййидинəə Мүхəммəдин вə 

галəə əəли сəййидинəə Мүхəммəд). Эчтəн укыла.
Сүбхəəнəллаһи вəл-хəмдү лиллəəһи вə лəə илəəһə иллə-

ллааһү вəллааһү əкбəр лəə хəүлə вə лəə куввəтə илəə 
биллəһил-галиййил-газыйиим. Мəə шəə-аллааһү кəəнə вə 
мəə лəм йəшəэ лəм йəкүн.

«Əгүүзү биллəəһи минəш-шайтаанир-раҗиим. Бисми-
ллəəһир-рахмəəнир-рахиим», – дигəннəн соң «Аятел Көрси» 
укыла. Соңыннан түбəндəге тəсбихлəр əйтелə:

ТƏСБИХЛƏР ТƏФСИРЕ

СүбхəəнАллааh  
(33 мəртəбə) Аллаһ Тəгалəгə дан!

Əл-хəмдү лиллəəһ 
(33 мəртəбə) Аллаһ Тəгалəгə мактаулар!

Аллааhү əкбəр 
(33 яки 34 мəртəбə) Аллаһ Тəгалə Бөйөк!

Аллааhү əкбəр. Лəə илəəһə иллə-ллаһү вəхдəһүү лəə 
шəриикə лəһ. Лəһүл-мүлкү вə лəһүл-хəмдү вə һүə галəə 
күлли шəй-иң кадиир.

Намаздан соң укыла торган дога:
Əгүүзү биллəəһи минəш-шайтаанир-раҗиим. Бисми-

ллəəһир-рахмəəнир-рахиим!
Рахмəн һəм Рахим сыйфатлы Аллаһ исеме белəн баш--

лыйм. 

Галəмнəрнең Раббысы 
булган Аллаһка дан! Сөекле 
Пəйгамбəребез хəзрəте 
Мөхəммəдне (саллаллаһу галəйһи 
вə сəллам), Аның гаилəсен 
һəм Аңа ияргəн сəхəбəлəрне 
сəлəмлимен.

Тик Аллаһны гына без данлыйбыз, 
Аннан гына ярдəм, саклау һəм ярлыкау 
сорыйбыз. Бары тик Ул – ярлыкаучы һəм 
Ул  гына үзенə чын күңелдəн ышанганнар--
ны Җавап көнендə яклар.

И Аллаһ! Камил булмасалар да, безнең 
гыйбадəтлəребезне һəм ялваруларыбыз--
ны кабул ит!

И Аллаһ! Кылган гөнаһлары-бызны 
гафу ит, ярлыка, безне тəмугъ утыннан 
сакла, оҗмахка алып кер!

И Аллаһ! Үзеңə кирəкле гамəл-лəрне башкаруны безнең 
өчен җиңеллəштер!

И Аллаһ! Исламны һəм мөсел-маннарны ярдəмеңнəн 
ташлама!

И Аллаһ! Безне көферлектəн, мəҗүсилектəн, хəерчелектəн 
һəм теге дөнья газапларыннан сакла!

И Аллаһ! Безгə озын гомер, файдалы белемнəр, фани 
дөньяда һəм əхирəттə бəрəкəт бир!

(Бу вакытта үзебезгə кирəкле нəрсəлəрне сорап, Аллаһка 
үтенəбез). 

И Аллаһ! Җавап көнендə мине, əти-əниемне һəм барлык 
мөселманнарны мəрхəмəтеңнəн ташлама! И Рахмəн һəм 
Рахим сыйфатлы Аллаһ!

Əмиин! Əмиин! И Аллаһ Тəгалəм! Догамны кире какма, 
кабул кыл!



ТƏҺАРƏТКƏ, ГОСЕЛГƏ ҺƏМ НАМАЗГА ӨЙРƏНƏМ

40

ӨЙЛƏ НАМАЗЫН КЫЛУ ТƏРТИБЕ
Төшке намазда 10 рəкəгать: 4 рəкəгать башлаучы сөннəт, 

4 рəкəгать фарыз һəм 2 рəкəгать тəмамлаучы сөннəт.

Өйлə намазының тəүге дүрт рəкəгать сөннəте: «Əгүүзү 
биллəəһи минəш-шайтаанир-раҗиим. Бисмиллəəһир-
рахмəəнир-рахиим. Аллаһ ризалыгы өчен, өйлə намазының  
башлангыч сөннəтен кылырга ният иттем», – дигəн сүзлəрдəн 
соң, иртəнге намаз кылгандагы тəртиптə ике рəкəгать кылына. 
Аннан, утырып, «Əттəхиййəт» укыла. Соңыннан, «Аллааhү 
əкбəр» дип əйтеп, өченче рəкəгатькə күтəрелеп басарга кирəк. 
Өченче һəм дүртенче рəкəгать башында «Бисмиллəəһир-
рəхмəəнир-рахиим», – дип əйтелə һəм «Фатыйха» сүрəсе, 
аннан тагын берəр кыска сүрə яки өч аять укыла. Дүртенче 
рəкəгатьтəн соң кире утырып, «Əттəхиййəт», «Салават», 
«Раббəнə»  догаларын укыгач, сəлам бирергə кирəк.

Өйлə намазының дүрт рəкəгать фарызы: «Əгүүзү 
биллəəһи минəш-шайтаанир-раҗиим. Бисмиллəəһир-
рəхмəəнир-рахиим. Аллаһ ризалыгы өчен, өйлə намазының  
фарызын кылырга ният иттем»,– дип əйтелə. Фарыз өйлə 
намазының башлангыч сөннəтен кылгандагы тəртиптə үтəлə. 
Аерма тик шунда – өченче һəм дүртенче рəкəгатьлəрдə 
«Фатыйха» сүрəсе генə укыла, башка сүрə һəм аятьлəр 
укылмый.

 

1-че рəкəгать 2-че рəкəгать 1-че утырыш

   Камəт 
(ирлəр өчен) Бисмиллəһ Əттəхиййəт

Ният Фатыйха

Тəкбир Бер кыска сүрə

Сəнə Рөкугъ

Əгүзү-Бисмиллəһ Сəҗдə

Фатыйха

Бер кыска сүрə

Рөкугъ

Сəждə

3-че рəкəгать 4-че рəкəгать Соңгы утырыш

Бисмиллəһ Бисмиллəһ Əттəхиййəт

Фатыйха Фатыйха Аллаhүммə салли

Рөкугъ Рөкугъ Аллаhүммə бəрик

Сəҗдə Сəҗдə Раббəнə

Сəлам

Игътибар итегез: өйлə, икенде һəм ястү намазларының 
фарызлары бер үк төрле кылына. 

Өйлə намазының соңгы ике рəкəгать сөннəте: «Əгүүзү 
биллəəһи минəш-шайтаанир-раҗиим. Бисмиллəəһир-
рəхмəəнир-рахиим. Аллаһ ризалыгы өчен, өйлə намазының  
соңгы ике рəкəгать сөннəтен кылырга ният иттем»,– дип 
əйтелə.

Игътибар итегез: өйлə намазының  соңгы сөннəте 
иртəнге намазның сөннəте кебек үк кылына. Ахшам һəм ястү 
намазларының сөннəтлəре дə шул ук тəртиптə үтəлə.

ИКЕНДЕ НАМАЗЫН КЫЛУ ТƏРТИБЕ

Төштəн соңгы намазда (Икенде, Əл-Гасыр) 8 рəкəгать: 4 
рəкəгать сөннəт, 4 рəкəгать фарыз.

Икенде намазының дүрт рəкəгать сөннəте: Башта: 
«Əгүүзү биллəəһи минəш-шайтаанир-раҗиим. Бисмиллəəһир-
рəхмəəнир-рахиим. Аллаһ ризалыгы өчен, икенде намазының  
сөннəтен кылырга ният иттем»,– дип əйтелə. Өйлə намазының 
сөннəте кебек үк кылына. Аерма шунда: икенче рəкəгатьтə 
«Əттəхиййəт» догасыннан соң «Салават» əйтелə. Соңыннан, 
«Аллааhү əкбəр» дип, өченче рəкəгатькə күтəрелеп басар--
га кирəк. Өченче рəкəгать башында «Сəнə» догасы, аннан 
«Бисмиллəəһир-рəхмəəнир-рахиим»,– дип,  «Фатыйха» 
сүрəсе, азактан берəр кыска сүрə яки өч аять укыла. Дүртенче 
рəкəгатьтə «Бисмиллəəһир-рəхмəəнир-рахиим»,– дип əйтеп, 
«Фатыйха» сүрəсе һəм тагын берəр кыска сүрə яки өч аять 
укылырга тиеш. 

Икенде намазының дүрт рəкəгать фарызы: «Əгүүзү 
биллəəһи минəш-шайтаанир-раҗиим. Бисмиллəəһир-
рəхмəəнир-рахиим. Аллаһ ризалыгы өчен, икенде намазының  
фарызын кылырга ният иттем»,– дип əйтелə. Өйлə намазының 
фарызын кылгандагы тəртиптə башкарыла.

 АХШАМ  НАМАЗЫН КЫЛУ ТƏРТИБЕ

Кичке намазда (Ахшам, Əл-Мəгъриб) 5 рəкəгать: 3 рəкəгать 
фарыз, 2 рəкəгать сөннəт.

Ахшам намазының өч рəкəгать фарызы: Тəүдə: 
«Əгүүзү биллəəһи минəш-шайтаанир-раҗиим. Бисмиллəəһир-

рəхмəəнир-рахиим. Аллаһ ризалыгы өчен, ахшам намазының  
фарызын кылырга ният иттем», – дип əйтелə. Баштагы ике 
рəкəгать иртəнге намаздагы кебек үк үтəлə. Аннан, утырып, 
«Əттəхиййəт» укыла. Соңыннан, «Аллааhү əкбəр» дип, өченче 
рəкəгатькə күтəрелеп басарга кирəк. Өченче рəкəгатьтə 
«Бисмиллəəһир-рəхмəəнир-рахиим»,– əйтеп, «Фатыйха» 
сүрəсе укыла. Соңыннан «Əттəхиййəт», «Салават», «Раббəнə»  
догаларын укыгач, сəлам бирергə кирəк.

Ахшам намазының ике рəкəгать сөннəте: «Əгүүзү 
биллəəһи минəш-шайтаанир-раҗиим. Бисмиллəəһир-
рəхмəəнир-рахиим. Аллаһ ризалыгы өчен, ахшам намазының  
сөннəтен кылырга ният иттем»,– дип əйтелə. Иртəнге 
намазның сөннəте кебек үк кылына.

 ЯСТҮ  НАМАЗЫН КЫЛУ ТƏРТИБЕ
Төнге намазда (Ястү, Əл-Гыйша) 10 рəкəгать: 4 рəкəгать 

башлаучы сөннəт, 4 рəкəгать фарыз һəм 2 рəкəгать 
тəмамлаучы сөннəт.

Ястү намазының тəүге дүрт рəкəгать сөннəте: «Əгүүзү 
биллəəһи минəш-шайтаанир-раҗиим. Бисмиллəəһир-
рəхмəəнир-рахиим. Аллаһ ризалыгы өчен, ястү намазының  
башлангыч сөннəтен кылырга ният иттем»,– дип əйтелə. 
Икенде намазының сөннəте кебек үк кылына.

Ястү намазының дүрт рəкəгать фарызы: «Əгүүзү 
биллəəһи минəш-шайтаанир-раҗиим. Бисмиллəəһир-
рəхмəəнир-рахиим. Аллаһ ризалыгы өчен, ястү намазының  
фарызын кылырга ният иттем»,– дип əйтелə. Өйлə һəм икен--
де намазының фарызын кылгандагы тəртиптə башкарыла.

Ястү намазының соңгы ике рəкəгать сөннəте: «Əгүүзү 
биллəəһи минəш-шайтаанир-раҗиим. Бисмиллəəһир-
рəхмəəнир-рахиим. Аллаһ ризалыгы өчен, ястү намазының 
соңгы ике рəкəгать сөннəтен кылырга ният иттем»,– дип 
əйтелə. 

Игътибар итегез: ястү намазының  соңгы сөннəте иртəнге 
намазның сөннəте кебек үк кылына. Ахшам һəм өйлə намаз--
ларын тəмамлаучы сөннəтлəр дə шул ук тəртиптə үтəлə.

ВИТР  НАМАЗЫ
Витр намазында 3 рəкəгать.

Витр намазының кылыу тəртибе: Баштагы ике 
рəкəгать иртəнге намаздагы кебек үк үтəлə. Аннан, уты--
рып, «Əттəхиййəт» укыла. Соңыннан, «Аллааhү əкбəр» дип, 
өченче рəкəгатькə күтəрелеп басарга кирəк. 

Өченче рəкəгатьтə «Бисмиллəəһир-рəхмəəнир-рахиим»,– 
дип əйтеп,  «Фатыйха» сүрəсе һəм берəр кыска сүрə яки өч 
аять укыла. Аннан тəкбир əйтелə һəм бер үк вакытта кул--
лар колак очларына кадəр күтəрелə. Моннан соң кулларны 
кабат кендек турына куеп, күңелдəн «Кунут» догасын укыр--
га кирəк. Əлеге дога китапның азагында китерелə. Азактан 
рөкугъ, сəҗдə кылына һəм намаз гадəттəге тəртип буенча 
тəмамлана. 

«Кунут»ны белмəүчелəр өч тапкыр «Раббəнə гъфирли» 
догасын укырга тиеш. Ул шулай ук китапның азагында ур--
наштырылган «Раббəнə» догасы эчендə китерелə. 

ВИТР  НАМАЗЫН КЫЛУ ТƏРТИБЕ

1-че рəкəгать 2-че рəкəгать 1-че утырыш

Ният Бисмиллəһ Əттəхиййəт

Тəкбир Фатыйха

Сəнə Бер кыска сүрə

Əгүзү-Бисмиллəһ Рөкугъ

Фатыйха Сəҗдə

Бер кыска сүрə

Рөкугъ

Сəҗдə

3-че рəкəгать Тəкбир Соңгы утырыш

Бисмиллəһ Тəкбир Əттəхиййəт

Фатыйха Ҡунут догасы Аллаhүммə салли

Бер кыска сүрə Рөкугъ Аллаhүммə бəрик

Сəҗдə Раббəнə

Сəлам

НАМАЗ ФАРЫЗЛАРЫ
Намаз фарызлары китапның «32 фарыз» бүлегендə 

китерелə.

НАМАЗНЫ БОЗА ТОРГАН ГАМƏЛЛƏР
1 – Дөнья мəшəкатьлəрен уйлап елау, яки авырудан, ару--

дан «ах-ух» килү.
2 – Белə торып ютəллəү.
3 – Берəр нəрсəгə тын өрү.
4 – Кемгəдер җавап итеп, аять уку.
5 – Мəсехкə киенүнең тəһарəт вакыты үтүе.

6 – Яныңнан эт, яки мəче куып нидер əйтү.
7 – Авыз тутырып яңгыр, яки кар суын йоту.
8 – Аятьлəрне хаталанып, мəгънəлəрен бозып уку.
9 – Ирлəрнең хатын-кызлар белəн бер рəттə, яки аларның 

артларында торып, намаз кылуы.
10 – Намазның бер рөкенендə бер үк урынны өч тапкыр 

кашу.
11 – Тəндəге гаурəт урыннарны ачу, яки киемнəрне пычра--

ту.
12 –  Аякларны җирдəн аеру.
13 – Хатын-кызларның күрем вакыты башлану.
14 – Иртəнге намаз вакытында Кояш күтəрелү.
15 – Белə торып, яисə онытылып китеп, сөйлəшə башлау.
16 – Ашау һəм эчү.
17 – Көлү. Көлү тавышы тирə-яктагыларга ишетелерлек 

булса, тəһарəт тə бозыла.
18 – Кыйбла тарафыннан борылу.
19 – Намаздан тыш нəрсə дə булса эшлəү.

СƏҺҮ СƏҖДƏСЕ

Сəһү сəҗдəсе намаз вакытында игътибарсызлык, 
хəтерсезлек, яки ялкаулык аркасында җибəрелгəн вак хата--
ларны төзəтү өчен кылына.

Ул түбəндəге очракларда башкарылырга тиеш:

1 – Фарызны дөрес кылмау;
2 – Вəҗибне төшереп калдыру;
3 – Вəҗибне дөрес үтəмəү.

Сəһү сəҗдəсенең үтəлү рəвеше: Намаз азагында--
гы соңгы утырышта «Əттəхиййəт» догасы укылгач, ике 
якка сəлам бирергə, аннан ике мəртəбə сəҗдə кылырга 
кирəк (җəмəгать белəн намаз кылганда сəлам уң якка гына 
бирелə). Моннан соң яңадан «Əттəхиййəт», «Салават», 
«Раббəнə»  догалары укыла, ахырда уң һəм сул тарафлар--

га сəлам китерелə. Шулай итеп, намаз кылгандагы хаталар 
төзəтелгəн дип исəплəнə.

«ƏЛ-ХƏШЕР» СҮРƏСЕНЕҢ СОҢГЫ ӨЧ АЯТЕ 
(ИРТƏНГЕ ҺƏМ КИЧКЕ НАМАЗЛАРДАН 

СОҢ УКУ ӨЧЕН)

هُ الَّذِي لاَ الَِٕهَ الِٕاَّ  هُوَ اللَّ
حِيمُ {٢٢} حْمَنُ الرَّ هَادَةِ هُوَ الرَّ هُوَ عَالِمُ الْغَيْبِ وَالشَّ

لامُ الْمُؤْمِنُ  وسُ السَّ هُ الَّذِي لاَ الَِٕهَ الِٕاَّ هُوَ الْمَلِكُ الْقُدُّ هُوَ اللَّ
ا يُشْرِكُونَ {٢٣} هِ عَمَّ الْمُهَيْمِنُ الْعَزِيزُ الْجَبَّارُ الْمُتَكَبِّرُ سُبْحَانَ اللَّ
سْمَاء الْحُسْنَى رُ لَهُ الأَ هُ الْخَالِقُ الْبَارِئُ الْمُصَوِّ هُوَ اللَّ

رْضِ وَهُوَ  مَاوَاتِ وَالأَ  يُسَبِّحُ لَهُ مَا فِي السَّ
الْعَزِيزُ الْحَكِيمُ  {٢٤}

 

Бисмиллəəһир-рахмəəнир-рахиим.

Һү-Аллааhү-ллəзии лəə илəəһə иллə һү. Гəəлимүл гайби 
вəш-шəһəəдəти һүəр-Рахмəəнүр-Рахииим. Һү-Аллааhү-
ллəзии лəə илəəһə иллəə һүəл-Мəликүл-Куддүүсүс-
Сəлəəмүл-Мүэминүл-Мүһəйминүл-Гəзиизүл-Җəббəəрул-
Мүтəкəббир. Сүбхəəнəлааһи гəммə йүшрикүүүн. Һү-Аллаһүл-
Хааликуль-Бəəриүл-Мүсаввир. Лəһүл-əсмəəə-үл-хүснəə.      
Йүсəббихү лəһүү мəə фис-сəмəəвəəти вəл əръдый вə һүəл-
Гəзиизүл-Хəкииим.



ТƏҺАРƏТКƏ, ГОСЕЛГƏ ҺƏМ НАМАЗГА ӨЙРƏНƏМ

48

«ƏЛ-БƏКАРА» СҮРƏСЕНЕҢ СОҢГЫ ИКЕ АЯТЕ 
(ТӨНГЕ НАМАЗДАН СОҢ УКУ ӨЧЕН)

سُولُ بِمَا أُنزِلَ الَِٕيْهِ امَٓنَ الرَّ
هِ وَمَلآئِكَتِهِ  بِّهِ وَالْمُؤْمِنُونَ كُلٌّ امَٓنَ بِاللَّ  مِن رَّ

سُلِهِ وَقَالُواْ سَمِعْنَا  قُ بَيْنَ أَحَدٍ مِّن رُّ وَكُتُبِهِ وَرُسُلِهِ لاَ نُفَرِّ
وَأَطَعْنَا غُفْرَانَكَ رَبَّنَا وَالَِٕيْكَ الْمَصِيرُ {٢٨٥} لاَ يُكَلِّفُ اللّهُ نَفْساً 

الِٕاَّ وُسْعَهَا لَهَا مَا كَسَبَتْ وَعَلَيْهَا مَا اكْتَسَبَتْ رَبَّنَا لاَ تُؤَاخِذْنَا انِٕ 
نَا رَبَّنَا وَلاَ تَحْمِلْ عَلَيْنَا اصِْٕراً كَمَا حَمَلْتَهُ عَلَى نَّسِينَا أَوْ أَخْطَأْ
لْنَا مَا لاَ طَاقَةَ لَنَا بِهِ وَاعْفُ  الَّذِينَ مِن قَبْلِنَا رَبَّنَا وَلاَ تُحَمِّ
 عَنَّا وَاغْفِرْ لَنَا وَارْحَمْنَا أَنتَ مَوْلاَنَا فَانصُرْنَا عَلَى

 الْقَوْمِ الْكَافِرِينَ {٢٨٦}

Бисмиллəəһир-рахмəəнир-рахиим.
Əəмəнəр-рəсүүлү би мəə үңзилə илəйһи мир-раббиһии 

вəл-мүэминүүүн. Күллүн əəмəнə биллəəһи вə мəлəəəə-
икəтиһии вə күтүбиһии вə русүлиһии лəə нүфəррику бəйнə 
əхəдим-мир-русүлиһ. Вə каалүү сəмигнəə вə əтагнəə 
гуфраанəкə раббəнəə вə илəйкəл-мəсыйиир. Лəə йүкəллифү-
ллааһү нəфсəн илəə вүсгəһəə лəһəə мəə кəсəбəт вə гəлəйһəə 
мəктəсəбəт. Раббəнəə лəə түəəхыйзнəə ин-нəсиинəə əү 
əхътаэнəə. Раббəнəə вə лəə тəхмил гəлəйнəə исраң кəмəə 
хəмəлтəһүү гəлəл-лəзиинə миң каблинəə. Раббəнəə вə лəə 
түхəммилнəə мəə лəə таакатə лəнəə биһ. Вəгфү гəннə, 
вəгъфир лəнəə, вəръхəмнəə. Əңтə мəүлəəнəə фəңсурънəə 
гəлəл-каумил-кəəфирииин.

Җəмəгать намазының кыйммəте: Күмəклəп, җəмəгать 
тарафыннан укылган намаз ялгыз кылынган намазга кара--
ганда егерме биш тапкырга саваплырак. Икенче хəдистə ул 
егерме җиде тапкырга кыйммəтлерəк итеп күрсəтелə. Шуңа 
күрə ике, яки күбрəк мөселман бергə җыелганда, бергəлəп, 
җəмəгать белəн намаз кылу яхшырак.

КӨН ДƏ УКЫЛМЫЙ ТОРГАН НАМАЗЛАР
Җомга намазы өйлə вакытында укыла. Барлыгы 10 

рəкəгатьтəн тора. Өйлə намазының дүрт рəкагате урынына 
җəмəгать белəн ике рəкəгат кылына.

Намаз вакыты җиткəч, дүрт рəкəгать сөннəт башкарыла, 
аннан, имам тарафыннан хөтбə вəгазе əйтелгəч, җəмəгать 
белəн ике рəкəгать укыла. Намаз дүрт рəкəгать сөннəт үтəү 
белəн тəмамлана.

Җомга намазы түбəндəгелəргə фарыз:
1 – Ир-егетлəргə (хатын-кызларга фарыз түгел).

2 – Ирекле кешелəргə.

3 – Мосафир булмаганнарга.

4 – Күзлəре күргəннəргə.

5 – Мəчеткə, намазга барырга киртəлəре булмаганнарга. 

Җомга намазын кылу шартлары:
1 – Җомга намазын өйлə вакытында кылу.

2 – Намаздан алда хөтбə укылу.

3 – Намаз укылган урынга һəр телəгəн кешенең керə 
алуы.

4 – Намазда, имамнан тыш, кимендə тагын өч ир-егеттəн 
торган җəмəгать булуы. Имам Əбү-Йосыф фикеренчə, 
җəмəгать ике ирдəн торса да җитə. 

5 – Җомга намазын кылуга мөфтидəн рөхсəт алынуы.

6 – Җомга намазы үтəчəк урынның шəһəрдə яки аңа тиң 
зур авылда урнашуы.

Бəйрəм намазы:
Җомга намазы фарыз булган ир-егетлəргə елга ике тап--

кыр бəйрəм намазы кылу вəҗиб санала.

Бəйрəм намазы ике рəкəгатьтəн тора һəм җəмəгать тара--
фыннан укыла. Намаз вакыты,  Кояш күтəрелеп, 45 минут – 1 
сəгать үткəч җитə. Шуннан соң җəмəгать, имам артына рəт-
рəт тезелеп: «Əгүүзү биллəəһи минəш-шайтаанир-раҗиим. 
Бисмиллəəһир-рəхмəəнир-рахиим. Аллаһ ризалыгы өчен, 
(бəйрəмнең исеме əйтелə) бəйрəм намазын кылырга ният 
иттем. Имамга иярəм»,– дип ният əйтергə тиеш. 

Юлчы (мосафир) намазы:
Даими яшəгəн урыныннан 90 чакрымнан ераккарак 

сəфəргə ниятлəнгəн, яисə 18 сəгатьтəн артык туктамый ат--
лаган, шулай ук 3 көннəн озаккарак сузылган җəяүле юлга 
чыккан кеше юлчы–мосафир булып исəплəнə.

Яңа урында 15 тəүлектəн артык яшəсə, бу кеше инде мо--
сафир булып саналмый, əгəр азрак икəн – санала. Əгəр ул 
көн саен, бүген яки иртəгə юлын дəвам итəргə ният кылып 
торса, 10 ел барышында һаман юлчы булып калачак.

Мосафирлар дүрт рəкəгатьлек фарыз намазларның ике 
рəкəгатен генə укырга тиеш. Ике һəм өч рəкəгатьлек фарыз 
намазлар кыскартылмый. Əгəр юлда уңайлы урын тапса, мо--
сафирга сөннəт намазын кылырга да мөмкин.



51

ИСЛАМ ҺƏМ ИМАН НИГЕЗЛƏРЕ

ИСЛАМ ҺƏМ ИМАН НИГЕЗЛƏРЕ

«Кəлимəи Тəүхид» һəм «Кəлимəи Шəһадəт»

Кем ул мөселман?
Əгəр кеше чын күңеленнəн ышанып, «Кəлимəи Тəүхид» 

белəн «Кəлимəи Шəһадəт»не укый икəн, ул мөселман була.

Исламның нигезе нəрсəдə?
Исламның нигезе – «КƏЛИМƏИ ТƏҮХИД»:
«Лəəə илəəһə иллə-ллаааһ, Мүхəммəдəр-расүүлү-

ллаааһ».
Тəфсире: «Аллаһтан башка илаһ юк, һəм Мөхəммəд  

(саллаллаһу галəйһи вə сəллам)  – Аллаһның рəсүле».

Аллаһ Тəгалəдəн башка һичбер илаһ юк: Аллаһ исеме 
белəн һичкем дə, һичнəрсə дə атала алмый. Илаһи табигать 
бер Аллаһка гына хас. Аллаһ Тəгалəдəн башка, беркемгə дə, 
бернəрсəгə дə табынырга ярамый.

Лəəə илəəһə: Бернинди затны да илаһ дип кабул итмəскə 
һəм күңелемне алардан тазартырга сүз бирəм. Һəртөрле 
илаһлардан арынган йөрəгемне бары тик Бердəнбер Аллаһ 
һəм Аның дине өчен əзерлəдем. Сазлыкта йорт салып бул--
маган кебек, авыру йөрəктə иман да ныгый алмый.

Иллə-ллаааһ: Төрле ялган илаһлардан баш тартып, 

Бердəнбер Аллаһны гына кабул итəм.

Мүхəммəдəр-расүүлүллаааһ: Төрле яңалыклардан 
баш тартып, Изге Коръəн аша Аллаһ боерганча, Рəсүлен  
(саллаллаһу галəйһи вə сəллам) өйрəткəнчə һəм Рəсүле (саллаллаһу 
галəйһи вə сəллам) безне өйрəткəнчə, Бердəнбер Аллаһка гына 
гыйбадəт кылырга сүз бирəм.

«КƏЛИМƏИ ШƏҺАДƏТ»

«Əшһəдү əллəə илəəһə иллə-ллааһү вə əшһəдү əннə 
Мүхəммəдəн габдүһүү вə расүүлүһ».

Тəфсире: «Аллаһтан башка һичбер илаһ юк, һəм 
Мөхəммəд (саллаллаһу галəйһи вə сəллам) Аның колы һəм 
Илчесе дип шаһитлык кылам».

Əшһəдү əллəə илəəһə иллə-ллааһү: «Аллаһтан башка 
һичбер илаһ юк, Без гыйбадəт кылган Аннан башка, галəм 
һəм кешелəр өчен кануннар тудыручы һичбер көч юк. Үзен 
Аллаһка тиңлəүчелəрдəн баш тартам һəм кире кагам»,– 
дигəн сүзлəрне төшенəм, аңлыйм, йөрəгем белəн кабул 
итəм һəм телем белəн əйтəм».

АЛЛАҺКА ЫШАНУ

ХИКƏЯ:  

Аллаһ безне күрə.
– Бабыкай,  ə ни өчен без Аллаһ Тəгалəне күрмибез? 

– дип сорады Салих үзенең бабасыннан.
– Чөнки күзлəребез Аллаһ Тəгалəне күрмəслек итеп 

яралтылган, – дип җаваплады бабасы.
– Ничек инде алай, бабыкай?
– Ə менə син фотоаппарат белəн бар нəрсəне дə фо--

тога төшерə аласыңмы?

– Əйе, төшерə алам.
– Йөрəгеңне, үпкəңне дəме?
– Юк, аларны бары тик рентген аппараты белəн генə 

төшереп була.
– Менə күрəсеңме, əлеге ике җиһаз бер үк максатта 

файдаланылса да, фотоаппарат рентген аппаратын алыш--
тыра алмый. Чөнки аларның төзелешлəре төрле. Безнең 
күзлəребез дə Аллаһ тарафыннан Аны күрмəслек итеп ярал--
тылган.

– Ə Ул безне күрəме?
– Ул безне хəтта караңгы төндə, кара киемнəргə кие--

неп, утсыз бүлмəдə утырсак та күрə.

АЛЛАҺНЫҢ СЫЙФАТЛАРЫ

А – Сəлби сыйфатлар, Б – Сөбути сыйфатлар

А – Сəлби (Аңа гына хас) сыйфатлар: Алар алты:
1 – Əл-Вөҗүт: Аның барлыгын белдерə. Аллаһ Тəгалə 

һəрвакыт булган һəм бар дөнья Аның ихтиярында.

2 – Əл-Кедəм: Аның барлыгының башлангычсыз булуын 
белдерə. Аллаһ Тəгалəнең барлыгы – мəңгелек. Ул һəрвакыт 
булган. Ул тудырылмаган.

3 – Əл-Бəка: Аның барлыгының азагы булмавын белдерə. 
Аллаһ Тəгалəнең барлыгының азагы юк. Ул – үлемсез.

4 – Əл-Ваһданиййат: Аның берлеген белдерə. Беркем 
дə, бернəрсə дə Аллаһта булган сыйфатларга ия түгел. 
Аллаһ Тəгалəгə тиң һəм тиңдəш булган һичкем юк.

5 – Мөхалəфəтүл-лил-һавадис: Аның үзе яралткан һəр 
нəрсəдəн аерылып торуын белдерə. Аллаһ Тəгалə үзе хасил 
иткəн бер нəрсəгə дə охшамаган.

6 – Əл-Кыйаму би Нəфсихи (Əл-Кыйаму би Затиһи): 
Аның үзеннəн-үзе, һичнəрсəгə бəйле булмыйча, барлыгын 
белдерə. Аллаһ Тəгалə үзеннəн-үзе бар һəм Ул бер нəрсəгə 
дə мохтаҗ түгел. Тик Аның тарафыннан яралтылганнар аңа 
мохтаҗ.

Б – Субути  сыйфатлар: Алар сигез:
1 – Əл-Хəйат: Тере булуны аңлата. Аллаһ Тəгалə тере 

һəм яши.

2 – Əл-Гыйлем: Белемле булуны аңлата. Аллаһ Тəгалə 
барысын да белə.

3 – Əс-Сəмигъ: Ишетү сəлəтенə ия булуны аңлата. Аллаһ 
Тəгалə барысын да ишетə.

4 – Əл-Басар: Күрү сəлəтенə ия булуны аңлата. Аллаһ 
Тəгалə барысын да күрə.

5 – Əл-Ирадə: Телəк-ихтыярларга ия булуны аңлата. 
Аллаһ Тəгалə Үз телəк-омтылышларында ирекле.

6 – Əл-Кодрəт: Көч-куəткə ия булуны аңлата. Аллаһ 
Тəгалəнең көч-куəте Үзе яралткан бар нəрсə өстеннəн ха--
кимлек итə.

7 – Əл-Кəлəм: Сөйлəү сəлəтенə ия булуны аңлата. Аллаһ 
Тəгалə Үзе телəгəн зат белəн Үзе телəгəн рəвештə арала--
ша.

8 – Əт-Тəквин: Барлыкка китерү сəлəтенə ия булуны 
аңлата. Аллаһ Тəгалə җирдə һəм күктə булган бар нəрсəне 
хасил иткəн.

АЛЛАҺНЫҢ СЫЙФАТЛАРЫ ХАКЫНДА СОРАУЛАР

Кем сине бар иткəн? АЛЛАҺ

Кем барысын да күрə? ………..
Кем барысын да ишетə? ………..
Кем барысын да белə? ………..
Кем барысын да туендыра? ………..
Кем бар нəрсəне дə эшли ала? ………..
Кемнең кодрəте чиксез? АЛЛАҺНЫҢ

Кемнең барлыгы башлангычсыз? АЛЛАҺНЫҢ

Кемнең барлыгы –  мəңгелек? АЛЛАҺНЫҢ

Кемнең тиңе юк? АЛЛАҺНЫҢ

Кемгə охшаш зат юк? АЛЛАҺКА

Кем бер нəрсəгə дə мохтаҗ түгел? АЛЛАҺ

Кем үлемсез? ………..
Кемнең ихтыяры чиксез? АЛЛАҺНЫҢ

Кем тумаган һəм тудырылмаган? АЛЛАҺ

Кем безне саклый? ………..
Кем безне ярлыкый? ………..
Кем безгə гомер бирə? ………..
Синең Раббың кем? ………..
Кем иң бөеге? ………..
Кем иң гүзəле? ………..
Кем иң сөеклесе? ………..
Кемнəн без ярдəм сорыйбыз? АЛЛАҺТАН

Куркыныч чыкканда кемгə мөрəҗəгать
итəбез? АЛЛАҺКА

Кем безне ризык һəм су белəн тəэмин итə? АЛЛАҺ

Кем безне бəла-казалардан саклый? ………..

БАР БУЛГАННЫ АЛЛАҺ ТƏГАЛƏ ХАСИЛ ИТКƏН

Кем бу дөньяны яралткан? АЛЛАh
Кем йолдызларны бар иткəн? ………..
Кем Айны барлыкка китергəн? ………..
Кем Кояшны хасил иткəн? ………..
Кем Җирне, күкне, һаваны бар кылган? ………..
Кем күктə йолдызларны тотып тора? ………..
Кем Җиргə яңгыр яудыра? ………..
Кем кешене юктан бар кылган? ………..
Кем мине барлыкка китергəн? ………..
Кем əти-əниемне яралткан? ………..
Кем хайваннарны бар иткəн? ………..
Кем үсемлеклəрне хасил иткəн? ………..
Кем тауларны барлыкка китергəн? ………..
Кем яшелчə-җимешлəрне барлыкка китергəн? ………..
Кем безгə ризык һəм бар кирəк-яракны бирə? ………..
Кем үле җирдəн тере үсемлеклəр бар кыла? ………..
Кем бер тамырдан төрле хуш ислəр сибүче төрле
чəчəклəр үстерə? ………..

Кем ғүмерҙəребеҙҙе ала? ………..
Кем гомерлəребезне ала? ………..
Кем бар нəрсəне хасил итə? ………..
Кем бу Галəмнең иясе? ………..

АЛЛАҺ ТƏГАЛƏ АЛДЫНДА БЕЗНЕҢ БУРЫЧЛАРЫБЫЗ:
1 – Бер затны да Аңа тиңдəш итеп карамыйча, Бердəнбер 

Аллаһ Тəгалəгə ышану.
2 – Дөньядагы бар нəрсəдəн ныграк итеп, бөтен йөрəк 

белəн  Аллаһны ярату.
3 – Бары тик Анда гына сыену эзлəп, гөнаһларыбыздан яр--

лыкау сорау.
4 –  Бары тик Аллаһ Тəгалəгə генə өмет баглап, Бердəнбер 

Аннан гына ярдəм үтенү.
5 – Һəрвакыт Бердəнбер Аңа гына табыну.

6 – Аллаһ Тəгалə тарафыннан бирелгəн бар нəрсə өчен, 
Аңа рəхмəтле булу.

7 – Ул яратканны ярату, Ул кире какканны кире кагу.
8 – Аллаһ Тəгалə кушканнарны башкару, Ул тыйганнардан 

тыелу, хəрамнан ерак тору.

Аллаһ Тəгалəнең барлыгын инкяр иткəн тəкəббер 
кеше һəм аңа Имам Əгъзам Əбү Хəнифəнең җавабы ту--
рында хикəят:

Борын заманда Багдад шəһəрендə бик билгеле кеше бер 
кеше яшəгəн. Аны Имам Əгъзам Əбү Хəнифə дип атаганнар. 
Ул бөек галим булган, шуңа укучыларының саны да хисап--
сыз икəн. Халык арасында ул зур ихтирам казанган.

Шул ук чорда үзен дөньядагы бар нəрсəдəн дə хəбəрдар 
дип исəплəгəн бер тəкəббер кеше дə яшəгəн. Ул Аллаһ юк 
дип раслаган һəм кая барса да, шул хакта бəхəс кузгатырга 
яраткан.

Бу һавалы бəндə Əбү Хəнифə турында ишеткəн һəм аның 
белəн бəхəслəшеп алырга телəгəн. Ул Багдадка килеп, Əбү 
Хəнифəне эзлəп тапкан һəм аңа шул ук соравын биргəн:

– Аллаһ бармы, əллə юкмы?
Əбү Хəнифə һич бəхəслəшеп тормыйча, бу бəндəгə  

иртəгəсен билгелəнгəн урынга килергə кушкан һəм соравына 
шунда җавап алачагын əйткəн.

Билгеле булуынча, Багдадны ике өлешкə бүлеп, шəһəр 
аша Тигр елгасы ага. 

Икенче көнне сүз куешкан вакытка Əбү Хəнифə килмəгəн. 
Тəкəббер бəндə аны бик озак көткəн. Инде кайтырга 
җыенганда, кинəт аның янына Əбү Хəнифə килеп чыккан. 

 – Нигə соңладың?! Мөгаен, син минем белəн бəхəскə 
керергə курыккансыңдыр, – дип кычкырына башлаган теге 
тəкəббер.

– Юк, курыкмадым, – дип җаваплаган Əбү Хəнифə. – Син 
минем елганың аръягында, шəһəрнең икенче өлешендə 
яшəвемне белəсең бит. Бүген төнлə давыл күперне агызып 
алып киткəн. Шуңа күрə миңа елга янына килеп, күпернең 
үзеннəн-үзе – инженерларсыз, төзүчелəрсез, эшчелəрсез 

– киредəн тергезелүен телəргə туры килде. Агачларга һəм 
ташларга күпер хасил итеп ятарга əмер бирдем. Дөрес, бу 
берникадəр вакытны алды, шулай да мин, соңлап булса да, 
синең яныңа килеп җиттем.

– Син алдашасың! – дип кычкырып җибəргəн тəкəббер 
бəндə. – Күпер инженерларсыз, төзүчелəрсез, эшчелəрсез 
үзеннəн-үзе төзелə ала мени?! Моңа бары тик акылдан язган 
кеше генə ышана ала!

Əбү Хəнифə моңа:
– Акылыңа кил, кешем! Син күпернең үзеннəн-үзе төзелүе 

мөмкин түгел, дип исбатлыйсың. Алай булгач, бар Галəмнең 
үзеннəн-үзе барлыкка килүе ничек мөмкин соң? Хəтта агачта--
гы яфрак та, җил чыкмыйча, селкенми бит. Ə син дөньядагы 
бер нəрсəнең дə үзеннəн-үзе, сəбəпсез килеп чыкмаганын 
һаман аңлый алмыйсың! – дип җаваплап, кяфер тəкəбберне 
урынына утырткан.

ФƏРЕШТƏЛƏРГƏ ЫШАНУ

Фəрештəлəрнең аермалы сыйфатлары:
а) Фəрештəлəр Илаһи нурдан яратылганнар. Алар гөнаһ 

кылмыйлар, җенессезлəр һəм ашау-эчүгə мохтаҗ түгеллəр.
б) Фəрештəлəр күзгə күренмəслəр.
в) Фəрештəлəр яшерен гыйлемгə ия түгел. Алар бары 

тик үзлəренə Аллаһ Тəгалə тапшырган белемнəргə генə 
хəбəрдар.

Фəрештəлəрнең вазыйфалары:
Фəрештəлəрнең төп вазыйфасы – Аллаһны данлау 

һəм Аңа гыйбадəт кылу, Аллаһның əмерлəрен урынына 
җиткерү.

Иң мəшһүр дүрт фəрештəнең вазыйфалары:
1 – Җəбраил  (галəйһиссəлам) – Аллаһ Тəгалəнең əмер вə 

тыюларын пəйгамбəрлəргə җиткерүче.
2 – Микаил (галəйһиссəлам) – яңгыр, кар, җил кебек таби--

гать күренешлəре белəн идарə итүче.
3 – Исрафил (галəйһиссəлам) – Сур исемле бер коралга 

өреп, Кыямəт көне килгəнлеген кешелəргə белгертүче. 
4 – Газраил  (галəйһиссəлам) – Аллаһның əмере белəн 

əҗəле җиткəн кешелəрнең җаннарын алучы.
Болар – фəрештəлəрнең иң бөеклəре. Аллаһ Тəгалə 

əмерлəрен алар аша башка фəрештəлəргə җиткерə. 

Кайбер башка фəрештəлəрнең вазыйфалары:
Кирамəн-Кəтибин: Һəр кешенең уң һəм сул иңнəрендə то--

рып, аның кылган гөнаһ-савапларын язып баручылар. Уң як--
тагы фəрештə – яхшы гамəллəрне, сул яктагысы гөнаһларны 
терки. Алар язган гамəллəр дəфтəре безгə Кыямəт көнендə 
хисап тотканда тапшырылачак.  

Мөнкəр һəм Нəкир: Вафат булгач, кабердə бездəн сорау 
алучылар.

ХИКƏЯ: 
Газраил (галəйһиссəлам) фəрештə ни рəвешле бер үк ва--

кытта меңлəгəн кешенең җанын ала?
Кадерле балалар! Əйдəгез, җаныбызны янып торган 

электр лампочкасы сыйфатында, ə үлемебезне аның сүнүе 
итеп күз алдына китерик. Безнең өйлəребезне ут белəн тəэмин 
итүче барлык тимерчыбыклар бер үк электростанциягə ба--
рып тоташа. Ə хəзер уйлап карагыз: шунда эшлəүче инже--
нер үз хезмəткəренə шəһəрнең тоташ бер районын электр 
челтəреннəн өзəргə боерса, моның нəтиҗəлəре нинди булыр 
иде? Хезмəткəр бу əмерне үтəү  белəн, меңлəрчə йортларда 
янган меңлəрчə лампочкалар бер үк вакытта сүнəчəк.

Шуның кебек үк, безнең җаннарыбыз да күренмəс җеплəр 
белəн Газраил (галəйһиссəлам) кулындагы идарə пультына то--
таштырылган. Аның  бер бармак хəрəкəте ярдəмендə генə дə 
меңлəрчə җаннар үз тəннəрен ташлап китəргə мөмкиннəр. 

Өстəвенə, Газраилгə (галəйһиссəлам) буйсынган миллион--

лаган башка фəрештə бар. Шуңа күрə, Газраил (галəйһиссəлам) 
əмере буенча, меңлəгəн тере затның җаннарын бер үк ва--
кытта тартып алу һичбер кыенлык тудырмый.

ИЗГЕ КИТАПЛАРГА ЫШАНУ

Изге китаплар – Аллаһ Тəгалə тарафыннан 
пəйгамбəрлəргə җибəрелгəн изге язмалар ул. 

Вəхи – Аллаһ Тəгалə тарафыннан Җəбраил (галəйһис-
сəлам) фəрештə аркылы рухи юл белəн пəйгамбəрлəргə 
тапшырылган белем. Вəхи бары тик пəйгамбəрлəргə генə 
җиткерелə.

Кайбер кыска, берничə биттəн генə торган изге язма--
лар сəхифəлəр дип атала. Алар түбəндəге пəйгамбəрлəргə 
җибəрелгəн:

Адəм (галəйһиссəлам) пəйгамбəргə – 10 сəхифə;

Шис (галəйһиссəлам) пəйгамбəргə – 50 сəхифə; 

Идрис (галəйһиссəлам) пəйгамбəргə – 30 сəхифə; 

Ибраһим (галəйһиссəлам) пəйгамбəргə – 10 сəхифə. Изге 
сəхифəлəрнең берсе дə сакланмаган. 

Изге китаплар – дүртəү:
1 – Əт-Тəурат: Муса (галəйһиссəлам) пəйгамбəргə 

җибəрелгəн. Соңыннан тексты кешелəр тарафыннан 
үзгəртелгəн.

2 – Əз-Зəбур: Давыт (галəйһиссəлам) пəйгамбəргə 
җибəрелгəн. Соңыннан тексты кешелəр тарафыннан 
үзгəртелгəн.

3 – Əл-Инҗил: Гайса  (галəйһиссəлам) пəйгамбəргə 
җибəрелгəн. Соңыннан тексты кешелəр тарафыннан 
үзгəртелгəн.

4 – Изге Коръəн: Аллаһ Тəгалə тарафыннан Җəбраил   
(галəйһиссəлам) фəрештə аркылы Мөхəммəт пəйгамбəргə 

(саллаллаһу галəйһи вə сəллам) җибəрелгəн.  Ул – Аллаһ Тəгалə 
тарафыннан иңдерелеп, һич үзгəртүсез безнең көннəргə 
кадəр килеп җиткəн бердəнбер изге китап. 

Кайбер наданлыкта йөрүче мөселманнар бүген Изге 
Коръəнне кабер-төрбəлəргə барып, үлгəннəрнең рухлары--
на багышлап уку өчен генə кирəк, дип исəплилəр. Шулай ук 
Коръəн сүрəлəренə догаларның тулы мəгънəсен аңламаган 
авырулар гына мохтаҗ, дип табалар. Бу – төптəн хата ка--
раш.

 Изге Коръəн мөселманның тууыннан алып үлгəн көненə 
кадəр Аллаһ Тəгалə тарафыннан билгелəнгəн барлык канун--
нарны һəм кагыйдəлəрне үз эчендə берлəштерə. Мөселман 
гомер буе, һəр мəсьəлəдə дə Коръəн күрсəтмəлəренə тая--
нырга тиеш.

 Изге Коръəн 23 ел дəвамында иңдерелгəн. Ул 114 
сүрəдəн (бүлектəн) һəм 6666 аятьтəн тора.

ПƏЙГАМБƏРЛƏРГƏ  ЫШАНУ 

Пəйгамбəрлəр – Аллаһ Тəгалəнең гыйлемнəрен безгə 
җиткерү өчен, Аның тарафыннан аерым билгелəнгəн 
кешелəр.

Пəйгамбəрлəр мотлак рəвештə түбəндəге вəҗип сыйфат--
ларга ия булырга тиешлəр:

1 – Садыйк: Пəйгамбəрлəр – дөньядагы иң дөрес һəм 
гадел кешелəр.

2 – Əманəт: Пəйгамбəрлəр – бар мəсьəлəдə дə иң ыша--
нычлы затлар.

3 – Тəблигъ: Пəйгамбəрлəр – Аллаһ Тəгалəнең канун--
нарын һəм васыятьлəрен бар тулылыгы белəн кешелəргə 
җиткерүчелəр.

4 – Фəтанəт: Пəйгамбəрлəр – ачык зиһенгə һəм тирəн 
акылга ия затлар.

5 – Исамəт: Пəйгамбəрлəр – гөнаһсызлар.

Пəйгамбəрлəрнең саны:
Адəм (галəйһиссəлам) – пəйгамбəрлəрнең беренчесе, ə 

Мөхəммəт пəйгамбəр  (саллаллаһу галəйһи вə сəллам) – соңгысы. 
Араларында бик күп пəйгамбəрлəр булган. Алар барысы да 
кешелəрне бердəнбер Аллаһка ышанырга һəм Аңа гына 
гыйбадəт кылырга чакырганнар. Пəйгамбəрлəрнең вафатын--
нан соң, кешелəр, гадəттə, башка илаһларга табына башла--
ганнар, шуңа күрə Аллаһ Тəгалə аларга яңа пəйгамбəрлəр 
җибəреп торган.

Изге Коръəндə 25 пəйгамбəрнең исеме телгə алына:

Адəм 
(галəйһиссəлам) 

Ибраһим 
(галəйһиссəлам)

Муса 
(галəйһиссəлам)

Юныс 
(галəйһиссəлам)

Идрис 
(галəйһиссəлам)

Исмəгыйль 
(галəйһиссəлам)

Һарун 
(галəйһиссəлам)

Ильяс 
(галəйһиссəлам)

Нух 
(галəйһиссəлам) 

Исхаҡ 
(галəйһиссəлам) 

Давыт 
(галəйһиссəлам) 

Əл-Ясагъ 
(галəйһиссəлам) 

Һуд 
(галəйһиссəлам) 

Ягъкуб 
(галəйһиссəлам) 

Сөлəйман 
(галəйһиссəлам) 

Зəкəрия 
(галəйһиссəлам) 

Салих 
(галəйһиссəлам)

Йосыф 
(галəйһиссəлам)

Əюп 
(галəйһиссəлам)

Яхъя 
(галəйһиссəлам)

Лут 
(галəйһиссəлам) 

Шəгаеб 
(галəйһиссəлам) 

Зөлкафил 
(галəйһиссəлам)

Гайса 
(галəйһиссəлам) 

Мөхəммəт пəйгамбəр (саллаллаһу галəйһи вə сəллам)

МОГҖИЗА - Пəйгамбəрлəрнең (галəйһимүссəлам) күрəзəлек 
сəлəтенə ия булуларын дəлиллəр өчен, Аллаһ Тəгалəнең 
ихтыяры һəм кодрəте белəн, Алар тарафыннан башкарыл--
ган гадəти булмаган, гаҗəп күренеш. Кешелəр Аллаһның 
ярдəменнəн тыш  могҗиза кыла алмый.

Бу – Исрафил (галəйһиссəлам) фəрештə сур исемле бер ко--
ралга өргəч, барлык җан иялəренең үлəчəгенə ышану. Шул 
мизгелдəн алып, кешелəрнең яңадан туып, оҗмах иялəренең 
– оҗмахка, тəмугъ иялəренең тəмугъка керүенə кадəр узган 
вакыт Кыямəт көнен тəшкил итə.

Икенче фикер буенча, кешелəрнең фанилыкта кылган 
гамəллəренə хисап тотар өчен, яңадан терелгəннəн соңгы 
мəңгелек тормышы Кыямəт көне дип атала. Бу вакытны 
төрлечə исемлилəр, лəкин иң таралганы – «Ахырзаман».

Кабердəге тормыш. Кешенең  үлеменнəн алып, яңадан 
терелүенə кадəр узган вакыт аралыгы «кабердəге тормыш» 
эченə керə. Вафат булып, кабергə күмелгəн кеше янына ике 
фəрештə килеп, аңардан: «Раббың кем?», «Пəйгамбəрең 
кем?», «Динең нинди?» – дип, сорау ала башлыйлар. Бу 
– кабердə җавап тоту дип атала. Кабердə сорау алуга һəр 
мəрхүм тарттырыла. Хəтта ул янып үлеп, аңардан бер че--
метем көл генə калса да, барыбер җавап тотарга тиеш. 
Кабердəге тормыш Кыямəт көненең бер өлешен тəшкил итə. 
Оҗмахка керəсе кешелəр кабердə үк җəннəттəгечə яшəячəк; 
тəмугъ иялəре исə кабердə үк газап чигə башлаячак.

Кабердəге яшəешне җир тормышы белəн чагыштырыр--
га ярамый. Кешенең кабердəге халəте берникадəр йокы 
халəтенə охшаш. 

Оҗмах (Җəннəт) – мөселманнар өчен əзерлəнгəн бүлəк 
ул. Коръəннең бер аятендə Аллаһ Тəгалə болай ди: «Алар 
өчен анда нəрсə телилəр – шул бар, һəм бездəн тагын 
өстəлəчəк» (Əл-Кəһф, 35).

Тəмугъ (Җəһəннəм) - Аллаһ Тəгалə тарафыннан Аңа 
буйсынмаганнар өчен əзерлəнгəн җəза ул. Анда кяферлəр, 
монафыйклар һəм гөнаһлары яхшы гамəллəреннəн күбрəк 
булу аркасында, Аллаһ йөзендə яклау тапмаган мөселманнар 
урын алачак. Гөнаһлы мөселманнар, тиешле җəзаларын ал--

гач, тəмугътан котылачак, ə кяферлəр, монафыйклар һəм 
мəҗүсилəр анда мəңгегə калачак.

Җыен (Мəхшəр): Исрафил (галəйһиссəлам) фəрештə 
беренче тапкыр Сурга өргəч, барлык җан иялəре үлəчəк. 
Аллаһ Тəгалəдəн башка бер тере зат та калмаячак. Шулай 
берникадəр вакыт үткəч,  Аллаһ Тəгалə Исрафил (галəйһиссəлам) 
фəрештəне терелтəчəк. Исрафил (галəйһиссəлам) фəрештə 
икенче тапкыр Сурга өргəч, бөтен кешелəр терелеп, Хисап 
тотар өчен, Мəхшəр мəйданына җыелачак.

Гамəллəр китабы: Мəхшəр мəйданында кешелəргə фани 
дөньяда кылган барлык гамəллəре дə фəрештəлəр тара--
фыннан теркəлгəн дəфтəрлəр тоттырылачак. Алар оҗмахка 
керүчелəрнең – уң кулларына, тəмугъка лаекларның сул кул--
ларына тапшырылачак. 

Җавап (Хисап): Аллаһ Тəгалə барысыннан да бер үк 
вакытта җирдə кылган гамəллəре өчен хисап талəп итəчəк. 
Һəм һəркем үзе өчен җавап тотачак. Пəйгамбəребез  
(галəйһиссəлам) түбəндəге сорауларга җавап бирмичə, беркем 
дə урыныннан кузгалмаячак, дип əйткəн:

1 – Гомереңне нəрсəгə багышладың?
2 – Сиңа тапшырылган гыйлемнəрне нəрсəгə сарыф 

иттең?
3 – Ризыгыңны һəм мал-мөлкəтеңне ни рəвешле таптың 

һəм ничек файдаландың? Алар рөхсəт ителгəн (хəлəл) иде--
ме, əллə тыелган (харəм) булдымы? 

4 – Сиңа бирелгəн тəн белəн нинди максаттан 
файдаландың: Аллаһка якынаю өченме, əллə Аның тара--
фыннан тыелган гамəллəрне башкару өченме?

Һəр кешедəн əлеге сорауларга тулы җавап алыначак.

Үлчəү (Мизан): Монда кешенең изге һəм гөнаһлы 
гамəллəре бизмəнгə салыначак. Аларны үлчəгəндə беркемгə 
карата да гаделсезлек күрсəтелмəячəк. Яхшысы да, на--
чары да – һəр гамəл үлчəнəчəк. Изге эшлəрнең берсе унга 
исəплəнəчəк, ə гөнаһлар үз санында калачак.

Сират күпере: Бу күпер аша һəр кеше үтəргə тиеш. 
Ул тəмугъ өстеннəн төзелəчəк. Хак мөселманнар, аның 
өстеннəн узып, оҗмахка керəчəк, ə кяферлəр, монафыйклар 
һəм мəҗүсилəр тəмугъка егылып төшəчəк. Сират күперен 
узганда күрəчəк авырлыклары кешенең Аллаһ Тəгалə ал--
дында күрсəткəн хезмəтлəренə бəрабəр булачак. 

ХИКƏЯ: 

Терелгəн дүрт кош.
Ибраһим пəйгамбəр (галəйһиссəлам) барысына да: «Аллаһ 

Тəгалə үтерə дə, терелтə дə» – дип əйтə торган булган һəм 
моңа чын күңеленнəн ышанган. Шулай да берчак ул:

– И Раббым! Үлелəрне ничек терелтəсең, күрсəт əле! 
– дип ялварган.

И Ибраһим! Син минем үлелəрне терелтə алуыма 
ышанмыйсың мени! – дип җаваплаган Аллаһ.

– Əлбəттə, ышанам, Раббым! Лəкин моны үз күзлəрем 
белəн күрсəм, йөрəгем тынычланыр иде.

Шуннан Аллаһ Тəгалə Ибраһим (галəйһиссəлам) 
пəйгамбəргə:

– Бар, дүрт кош тот һəм чакыру белəн яныңа очып килер--
лек итеп, аларны үзеңə иялəштер. Соңыннан аларны үтер! 
Гəүдəлəрен кискəлəп, бергə бута. Шуннан аны дүрт өлешкə 
бүлеп, һəрберсен дүрт аерым кыя башына илтеп куй. Аларны 
чакыргач, һəммəсенең дə терелеп, яныңа очып килүлəрен 
күрерсең. Иманыңны ныгыт һəм Аллаһның кодрəте чиксез 
икəнлеген, Аның тарафыннан яралтылган һəр нəрсəнең бөек 
акылга ия булуын белеп тор, – дигəн.

Ибраһим (галəйһиссəлам) пəйгамбəр шатланган. Күгəрчен, 
əтəч, карга һəм тавис тотып, кулга иялəштергəн. Кайда гына 
булсалар да, кошлар аның тавышына очып килгəннəр.

Көннəрдəн бер көнне, Аллаһ Тəгалə кушуы буенча, 

Ибраһим (галəйһиссəлам) пəйгамбəр кошларны үтергəн. 
Гəүдəлəрен кискəлəп, бергə бутаган һəм дүрт өлешкə бүлеп, 
һəрберсен дүрт аерым кыя башына илтеп куйган. Шуннан 
аулак урынга яшеренеп, кошларны үзенə чакыра башлаган. 
Кошлар шунда ук терелеп, аның янына очып кайткан.

Моны күреп, Ибраһим (галəйһиссəлам) пəйгамбəр Аллаһ 
Тəгалə алдында егылган һəм Аңа рəхмəт укыган. Шулай 
итеп, аның иманы ныгыган.

ТƏКЪДИРГƏ ҺƏМ ЯЗМЫШКА  ЫШАНУ

Тəкъдир (Кадəр): Аллаһ Тəгалə килəчəктə булачак һəр 
вакыйганың вакытын, рəвешен һəм урынын алдан билгелəп 
куйган. Тəкъдир Аллаһ əгалəнең «Əл-Гыйлем» сыйфатыннан 
килеп чыга: «Ул нəрсə булган һəм нəрсə булачак – барысын 
да белə».

Язмыш (Кадə): Дөньядагы һəр нəрсə Аллаһ Тəгалəнең их--
тыяры буенча башкарыла. Һəр вакыйга Аның тарафыннан кат--
гый билгелəнгəн вакытта, шартларда һəм урында үтə. Барысын 
да Аллаһ Тəгалə алдан билгели һəм Үзе үк гамəлгə ашыра. 
Кеше Аллаһ Тəгалə тарафыннан бирелгəн ихтыярына тая--
нып, үзенə язган язмышны сайлый гына ала. Əгəр тəкъдирне 
килəчəкнең планы, ə язмышны шул план буенча башкарылган 
вакыйгалар тезмəсе сыйфатында күз алдына китерсəк, алар 
арасындагы бəйлəнешне ачыграк аңларга мөмкин.

Кеше кылган гамəллəр һəм алар өчен җаваплылык: 

1) Кеше тормышында аның ихтыярыннан тыш була 
торган вакыйгалар:

Алар исəбенə дөньяга килү, җенес, тышкы кыяфəт, ата-
ана, гомер озынлыгы кебек безгə бəйле булмаган вакыйга-
күренешлəр керə. Алар ихтыярыбыздан тыш башкарыла һəм 
шуңа алар өчен без җавап бирмибез.

2) Кешенең үз ихтыяры буенча башкарыла торган ва--
кыйгалар:

Аллаһ Тəгалə безгə сайлау хокукын биргəн. Əгəр ул булма--
са, Аллаһ Тəгалə кешелəрне гөнаһлары өчен җəзалый да, изге 
гамəллəре өчен бүлəкли дə алмас иде. Сайлавыбыз өчен без 
Аллаһ Тəгалə алдында җаваплы. Җаваплылык «Ни өчен моны 
эшлəдең?» соравы белəн билгелəнə.

Мəсəлəн, автобус йөртүче телəсə, уңга-сулга борылырга 
мөмкин; телəмəсə, туры бара ала. Шулай ук ул, тормозларны 
файдаланып, автобусны туктатырга да мөмкин. Һəлакəт була 
калса, шофердан машина моторының эшлəү рəвеше турында 
сорап тормаячаклар. Аңа ни өчен шулай кызу баруы, ни өчен 
уңга-сулга борылуы, ни өчен вакытында тукталмавы турында--
гы сорауларга җавап бирергə туры килəчəк.

ЯХШЫЛЫК БЕЛƏН ЯВЫЗЛЫКНЫҢ АЛДАН 
БИЛГЕЛƏНҮЕНƏ  ЫШАНУ 

Яхшылык – ул, ахырда, кеше өчен файдалы гамəл.

Явызлык – кешегə зыян китерүче гамəл. Аллаһ Тəгалə 
бердəнбер барлыкка китерүче булып тора, һəм Ул яхшы--
лык белəн явызлыкны да яралткан. Изге Коръəндə: «Аллаһ 
– һəммəсен дə бар кылучы», – дип əйтелгəн. Ислам динендə 
яхшы гамəллəр башкарырга боерылган, явыз эшлəр тыелган.

Явызлыкны бар кылуның мəгънəсе:
а) Кайчак үзебез өчен явызлык дип саналган гамəллəр 

безгə генə шулай күренергə мөмкин. Һəрнəрсəнең асылында 
Аллаһ Тəгалəнең бөек Акылы ята. Безгə файдасыз һəм зыян--
лы булып күренгəн əйберлəрнең башка кешелəр өчен файда--
лы һəм кирəкле булып чыгуы ихтимал.

б) Явызлык яхшылыкның ни кадəр кыйммəт икəнлеген 
күрсəтə. Мисал өчен, кеше чирлəп карамыйча, сəламəтлекнең 
ни дəрəҗəдə кадерле булуын тулысынча аңлый алмый.

Яхшылык һəм явызлыкка карата безнең мөнəсə-
бəтебез:

Һəрбер яхшылык өчен, без Аллаһ Тəгалəгə рəхмəтле бу--
лырга тиешбез. Əгəр инде явызлык килсə, сабырлык күрсəтеп, 
аннан сакланырга тырышырга бурычлыбыз.

Ризык: Һəр җан иясенең яшəве өчен, Аллаһ Тəгалə тара--
фыннан ризык билгелəнгəн. Үзенə ризык табу һəр кешенең 
бурычы булып тора. Аны  рөхсəт ителгəн (хəлəл), яисə тыел--
ган гамəллəр аша (харəм) табу юлларын билгелəү кешенең үз 
ихтыярында.

Əҗəл: Кешенең фани дөньядагы тормышы тəмамлануын 
аңлата. Үзенең əҗəл вакытын беркем дə белми. Яшьлектəме, 
əллə картлыктамы, авыргандамы, əллə сəламəт чактамы – 
əҗəл Аллаһ Тəгалə тарафыннан билгелəнгəнчə килəчəк. Изге 
Коръəн безне болай дип искəртə:

«...əгəр аларның əҗəл вакыты җитсə, алар аны бер 
сəгатькə кичектерə дə, тизлəтə дə алмаячаклар» (Əн-Нəhел, 
61)

ИГЪТИБАР ИТЕГЕЗ: Транскрипция буенча уку гарəп 
теленнəн аерыла. Шуңа сүрəлəрне гарəп тексты буенча яттан 
өйрəнергə кирəк. 

СƏНƏ

«Сүбхəəнəкə-ллааһүммə вə бихəмдикə вə тəбəə-
ракəсмүкə вə тəгаалəə җəддүкə (вə җəллə сəнəəүк) вə лəə 
илəəһə гайрук».

Искəрмə: җəя эченə  алынган сүзлəр җеназа намазында 
гына укыла.

Тəфсире: «И, Аллаһ, Синең пакьлегеңне һəм 
мактаулыгыңны белəмен. Синең исемең мөбарəктер һəм 
дəрəҗəң олугтыр. Синнəн башка һичбер илаһ юк».

ƏТТƏХИЙЙƏТ

«Əт-тəхиййəəтү лиллəəһи вəс-салəвəəтү вəт-
таййибəəт. Əссəлəəмү галəйкə əййүһəн-нəбиййү вə 
рахмəтүллааһи вə бəракəəтүһ. Əссəлəəмү галəйнəə 
вə галəə гыйбəəди-ллəəһис-саалихииин. Əшһəдү əллəə 

وَتَعَالىٰ وَتَبَارَكَ اسْمُكَ  ۞  سُبْحَا نَكَ اللهُمَّ وَبِحَمْدِكَ  ۞  
وَ لآ الِهَٰ غَيْرُكَ (وَجَاَّثَنَآ ؤُكَ)  ۞  كَ  ۞   جَدُّ

ـلَامُ عَلَيْكَ  السَّ يِّبَاتُ  ۞   لَوَاتُ وَالطَّ اَلتَّحِيَّاتُ لِلهِ وَالصَّ
لى  ـلَامُ عَلَيْنَاوَعََ اَيُّهَا النَّبِىُّ وَرَحْمَةُ اللهِ وَبَرَكَاتُهُ  ۞  السَّ
ا للهُ وَاَشْهَدُ اَنَّ اَشْهَدُاَنْ لآالِهَٰ الِاَّ الِحِيِنَ  ۞  عِبَادِاللهِ الصَّ

دًاعَبْدُهُ وَرَسُولُهُ  ۞  مُحَمَّ



ТƏҺАРƏТКƏ, ГОСЕЛГƏ ҺƏМ НАМАЗГА ӨЙРƏНƏМ

70

илəəһə иллə-ллааһү вə əшһəдү əннə Мүхəммəдəн габдүһүү 
вə расүүлүһ».

Тəфсире: «Тел гыйбадəтлəре дə, тəн гыйбадəтлəре дə, 
мал гыйбадəтлəре дə һəркайсы Аллаһ Тəгалə өчендер. И, 
Пəйгамбəребез, сиңа Аллаһ Тəгалəнең сəламе, рəхмəте 
һəм бəрəкəтлəре булсын. Шулай ук сəлам безгə һəм Аллаһ 
Тəгалəнең барлык изге бəндəлəренə дə булсын. Гуаһлык 
бирəмен ки, тəхкыйк, Аллаһ Тəгалəдəн башка һичбер илаһ 
юк һəм Мөхəммəт (саллаллаһу галəйһи вə сəллам) Аның колы 
һəм илчесе».

 АЛЛААҺҮММƏ САЛЛИ 

Аллааhүммə салли галəə Мүхəммəдин вə галəə əəли 
Мүхəммəд, кəмəə саллəйтə галəə Ибрааһиимə вə галəə 
əəли Ибрааһиим. Иннəкə Хəмиидүм Мəҗиид.

Тəфсире: «И, Раббым, Ибраһимга (галəйһиссалəм) һəм 
аның өммəтенə рəхмəт кылганың кебек, Мөхəммəт (саллаллаһу 
галəйһи вə сəллам) пəйгамбəргə һəм аның өммəтенə дə рəхмəт 
кыл! Тəхкыйк, Син мактаулы һəм олугсың!»

АЛЛААҺҮММƏ БƏƏРИК

Аллааhүммə бəəрик галəə Мүхəммəдин вə галəə əəли 
Мүхəммəд, кəмəə бəəрактə галəə Ибрааһиимə вə галəə 
əəли Ибрааһиим.  Иннəкə Хəмиидүм Мəҗиид.

دٍ  ۞ دٍ وَ عَلَى الِٓ  مُحَمَّ اللَّهُمَّ صَلِّ عَلَى مُحَمَّ
انَِّكَ حَمِيدٌ مَجِيدٌ كَمَا صَلَّيْتَ عَلَى ابِْرَاهِيمَ وَ عَلَى الِٓ  ابِْرَاهِيمَ  ۞ 

دٍ  ۞ كَمَا بَارَكْتَ دٍ وَ عَلَى الِٓ مُحَمَّ اَللَّهُمَّ بَارِكْ عَلَى مُحَمَّ
 عَلَى ابِْرَاهِيمَ وَ عَلَى الِٓ ابِْرَاهِيمَ انَِّكَ حَمِيدٌ مَجِيدٌ  ۞

Тəфсире: «И, Раббым, Ибраһим (галəйһиссалəм) һəм аның 
өммəтенə бəрəкəт биргəнең кебек, Мөхəммəт (саллаллаһу 
галəйһи вə сəллам) пəйгамбəргə һəм аның өммəтенə дə бəрəкəт 
бир! Тəхкыйк, Син мактаулы һəм олугсың!»

РАББƏНƏƏ

Раббəнəə əəтинə фиддүньйəə хəсəнəтəүв вə фил-
əəхыйрати хəсəнəтəүв вə кыйнəə газəəбə-н-нəəəръ.

Раббəнəə гъфирлии вəли-вəлидəййə вə лил-мөэмиининə 
йəүмə йəкүмүл-хисаб.

Тəфсире: «И, Раббыбыз, безгə дөньяда да, ахирəттə дə 
изгелекне бир! Һəм безне җəһəннəм газабыннан сакла!

 И, Раббыбыз, тəүбəлəребезне кабул кылып, ата-анамны 
һəм барлык мөэминнəрне Кыямəт көнендə гафу ит!» 

КУНУТ ДОГАСЫ

Əллааһүммə иннəə нəстəгыйинүкə, вə нəстəгъфирукə, 
вə нəстəһдиикə, вə нуэминү бикə вə нəтүүбү илəйкə вə 
нəтəвəккəлү галəйкə вə нүснии галəйкəл-хайра күллəһү 
нəшкүрукə, вə лəə нəкфүрукə, вə нəхълəгу, вə нəтрукү мəй-
йəфҗүрук.

نْيَا حَسَنَةً وَ فِي اْلآخِرَةِ حَسَنَةً وَقِنَا عَذَابَ النَّارِ  ۞  رَبَّنَا اتِٓنَا فِي الدُّ
رَبَّنَا اغْفِرْ لِى وَ لِوَالِدَىَّ وَ لِلْمُؤمِنِينَ يَوْمَ يَقُومُ اْلحِسَابِ  ۞

اَللَّهُمَّ انَِّٕا نَسْتَعِينُكَ وَ نَسْتَغْفِرُكَ وَ نَسْتَهْدِيكَ   ۞ وَ نُؤْمِنُ بِكَ وَ نَتُوبُ 
هُ نَشْكُرُكَ وَ لاَ  لُ عَلَيْكَ وَ نُثْنِى عَلَيْكَ اْلخَيْرَ كُلَّ الَِيْكَ  ۞ وَ نَتَوَكَّ

نَكْفُرُكَ وَ نَخْلَعُ وَ نَتْرُكُ مَنْ يَفْجُرُكَ   ۞



ТƏҺАРƏТКƏ, ГОСЕЛГƏ ҺƏМ НАМАЗГА ӨЙРƏНƏМ

72

Тəфсире: «И, Раббыбыз, тəхкыйк, без Синнəн ярдəм 
эстибез һəм Синнəн гөнаһларыбызны ярлыкавыңны сорый--
быз. Вə дəхи Сиңа инанабыз һəм тəвəкəллек кылып, һəрбер 
эшлəребезне Сиңа тапшырабыз. Дəхи Сине мактыйбыз, 
Сиңа шөкер кылабыз, кяферлек кылмыйбыз. Сиңа ышанма--
ган кешелəрне кире кагып, алардан ерак торабыз».

Аллааhүммə иййəəкə нəгъбүдү, вə лəкə нүсаллии, вə 
нəсҗүдү, вə илəйкə нəсгаа, вə нəхъфидү; нəрҗү рахмəтəкə 
вə нəхъшəə газəəбəк. Иннəə газəəбəкə бил-күффəəри 
мүлхыйкъ.

Тəфсире: «И, Раббыбыз, без Сиңа гына гыйбадəт-
лəребезне багышлыйбыз, Синең өчен генə намаз укыйбыз, 
сəҗдə кылабыз һəм Сиңа якынрак булырга тырышабыз. 
Рəхмəтеңне өмет итəбез, газабыңнан куркабыз. Тəхкыйк, 
Синең газабың имансыз кешелəргə генə төшүчедер».

АЯТЕЛ КӨРСИ 

Аллааhү лəə илəəһə иллəə һүəл-хəййүл-каййүүмү 
лəə тəэхузүһүү синəтүв-вə лəə нəүүүм. Лəһүү мəə фис-
сəмəəвəəти вə мəə фил-əръдый мəң зəллəзии йəшфəгү 

اَللَّهُمَّ ايَِّاكَ نَعْبُدُ وَ لَكَ نُصَلِّى وَ نَسْجُدُ وَ الَِيْكَ نَسعْىَ وَ نَحْفِدُ نَرْجُو
ارِ مُلْحِقٌ  ۞  رَحْمَتَكَ وَ نَخْشَى عَذَابَكَ انَِّ عَذَابَكَ بِاْلكُفَّ

خُذُهُ سِنَةٌ ۞ اللّهُ لاَ الَِٕـهَ الِٕاَّ هُوَ الْحَيُّ الْقَيُّومُ لاَ تَأْ حِيمِِ    حْمَنِ الرَّ  بِسْمِ اللهِ الرَّ
رْضِ مَن ذَا الَّذِي يَشْفَعُ عِنْدَهُ الِٕاَّ مَاوَاتِ وَمَا فِي الأَ  وَلاَ نَوْمٌ لَّهُ مَا فِي السَّ

نْ   بِإِذْنِهِ يَعْلَمُ مَا بَيْنَ أَيْدِيهِمْ وَمَا خَلْفَهُمْ وَلاَ يُحِيطُونَ بِشَيْءٍ مِّ
رْضَ وَلاَ  مَاوَاتِ وَالأَ عِلْمِهِ الِٕاَّ بِمَا شَاء وَسِعَ كُرْسِيُّهُ السَّ

يَؤُودُهُ حِفْظُهُمَا وَهُوَ الْعَلِيُّ الْعَظِيمُ

гиңдəһүү иллəə би-изниһ. Йəглəмү мəə бəйнə əйдииһим вə 
мəə хальфəһүм вə лəə йүхиитуунə би шай-иммин гилмиһии 
иллəə би мəə шəəə-ə вəсигə күръсиййүһүс-сəмəəвəəти 
вəл-əръда вə лəə йəүүдүһүү хифзуһүмəə вə һүəл-гəлиййүл-
гəзыйиим.

Тəфсире: «Бер Аллаһтан башка һичбер затка гыйбадəт 
кылу тиеш түгел. Ул Аллаһ мəңге тере, үзе яралткан əйберлəр 
өстеннəн һəрвакыт карап, күзəтеп тора. Аны йокымсырау да, 
йокы да алмый. Җир-күклəрдəге бөтен нəрсəлəр: җанлысы 
да, җансызы да Аллаһ Тəгалəнең милке һəм коллары. Беркем 
дə Аллаһ Тəгалəнең рөхсəтеннəн тыш Аның хозурында баш--
ка берəүне яклый алмас. Аллаһ Тəгалə аларның хəзерге 
хəллəрен дə, аннары булачак хəллəрен дə яхшы белə. Алар 
Аллаһ Тəгалə Үзе белдергəн кадəр генə белəлəр. Җир-күклəр 
һəм алардагы нəрсəлəрне саклап, карап, күзəтеп, тəрбиялəп 
тору Аллаһ Тəгалəгə бернинди авырлык, мəшəкать китерми. 
Аллаһ Тəгалə биниһая бөек һəм олуг заттыр!» 

ФАТЫЙХА СҮРƏСЕ 
Бисмиллəəһир-рəхмəəнир-

рахиим! Əлхəмдү лилəəһи раб--
бил-гаалəмин. Əррахмəəнир-ра--
хииим. Мəəлики йəүмид-дииин. 
Ииййəəкə нəгъбүдү вə ииййəкə 
нəстəгыйиин. Иһдинəс-сый--
р а атал ь -мү с ьтə кыйи им .
Сыйраата-ллəзиинə əнгамтə 
галəйһим, гайрил-мəгъдууби га-
лəйһим вəлəд-дааааллииин! 

Тəфсире: «Мактау, чынлык--
та, галəмнəрнең тəрбиячесе 
булган Аллаһ өчен генəдер. 
Мəрхəмəтле Аллаһ дөньядагы 
барча җан иялəренə, шул 
җөмлəдəн кешелəргə дə Үзенең нигъмəтлəреннəн файда--
ланырга рөхсəт бирде. Аллаһ үзенең Рахим сыйфаты белəн 

حِيمِِ  حْمَنِ الرَّ بِسْمِ اللهِ الرَّ

الْحَمْدُ للّهِ رَبِّ الْعَالَمِينَ﴿٢﴾
حِيمِ﴿٣﴾ مَالِكِ  حْمـنِ الرَّ الرَّ

ينِ﴿٤﴾ ايَِّٕاكَ نَعْبُدُ وايَِّٕاكَ  يَوْمِ الدِّ
رَاطَ نَسْتَعِينُ﴿٥﴾ اهدِنَــــا الصِّ
 المُستَقِيمَ﴿٦﴾ صِرَاطَ الَّذِينَ 
أَنعَمتَ عَلَيهِمْ غَيرِ المَغضُوبِ 

الِّينَ﴿٧﴾ عَلَيهِمْ وَلاَ الضَّ

ахирəттə мөэминнəргə генə рəхмəт кылучы. Һəм Кыямəт 
көненең Падишаһы өчендер чын мактау. Фəкать Сиңа гына 
гыйбадəт кылабыз. Шулай ук фəкать Синнəн генə ярдəм со--
рыйбыз. Безне туры юлга күндер: Үзең нигъмəтлəндергəн 
кешелəрнең, ачуың төшмəгəн һəм адашмаганнарның юлы--
на!»

НƏС СҮРƏСЕ
Бисмиллəəһир-рəхмəəнир-

рахиим! Куль əгүүзү бираббин-
нəəəс. Мəликин-нəəəс. Илəəһин-
нəəəс. Миң шəррил-вəсвəəсил-
ханнəəəс. Əллəзии йүвəсьүисү 
фии судүрин-нəəəс. Минəл-
җиннəти вəн-нəəəс.

Тəфсире: «Кешелəрне тəрбия 
кылучы Аллаһка сыенам», – дип 
əйт. Кешелəрнең падишаһына. 
Кешелəрнең Аллаһына. Шыпырт 
кына килеп котыртучының явыз--
лыгыннан. Ул, кабахəт, кешелəрнең күңеллəренə коткы са--
лып йөри. Үзе исə җеннəрдəн дə, кешелəрдəн дə була!»

ФƏЛƏКЪ СҮРƏСЕ
Бисмиллəəһир-рəхмəəнир-

рахиим!  Куль əгүүзү бираб--
бил-фəлəкъ. Миң шəрри мəə 
халəкъ. Вə миң шəрри гаасикыйн 
изəə вəкабе. Вə миң шəррин-
нəффəəсəəти фил-гукаде. 
Вə миң шəрри хəəсидин изəə 
хəсəде.

Тəфсире: «Таңның Раббы-
сына сыенам», – дип əйт. Ул 
яралткан нəрсəлəрнең  явызлы--
гыннан. Һəр кичнең кап-караңгы 

حِيمِِ  حْمَنِ الرَّ بِسْمِ اللهِ الرَّ

قُلْ أَعُوذُ بِرَبِّ النَّاسِ﴿١﴾
مَلِكِ النَّاسِ﴿٢﴾ الَِٕهِ النَّاسِ ﴿٣﴾ 
مِن شَرِّ الْوَسْوَاسِ الْخَنَّاسِ ﴿٤﴾
الَّذِي يُوَسْوِسُ فِي صُدُورِ 

النَّاسِ﴿٥﴾ مِنَ الْجِنَّةِ وَ النَّاسِ ﴿٦﴾

حِيمِِ  حْمَنِ الرَّ بِسْمِ اللهِ الرَّ

قُلْ أَعُوذُ بِرَبِّ الْفَلَقِ ﴿١﴾ مِن شَرِّ
 مَا خَلَقَ ﴿٢﴾ وَمِن شَرِّ غَاسِقٍ اذَِٕا
اثَاتِ فِي  وَقَبَ ﴿٣﴾ وَمِن شَرِّ النَّفَّ
 الْعُقَدِ ﴿٤﴾ وَمِن شَرِّ حَاسِدٍ اذَِٕا

 حَسَدَ ﴿٥﴾

вакытындагы хəвеф-хəтəр, явызлыклардан. Һəм, төеннəргə 
өреп, сихерлəүче хатыннарның явызлыгыннан. Һəм көнченең 
көнлəгəн вакытындагы явызлыгыннан!»

ИХЛАС СҮРƏСЕ
Бисмиллəəһир-рəхмəəнир-

рахиим! Куль һүАллааhү əхəде. 
Аллааhүс-самəде. Лəм йəлиде. 
Вə лəм йүүлəде. Вə лəм йəкүл-
лəһүү күфүəн əхəде.

Тəфсире: «Аллаһ Тəгалə – 
Бер», – дип əйт. Һəм Аллаһ Тəгалə 
– мəңгелектер. Бөтен мəхлуклар 
да Аңа мохтаҗ. Үзе исə, һичбер нəрсəдəн моңсыздыр. Аллаһ 
Тəгалə беркемне дə тудырмады, Үзе дə беркемнəн дə тума--
ды. Һəм Аңа һичкем тиңдəш булмады».

БƏЛА-КАЗАДАН,  КАЙГЫ-ХƏСРƏТТƏН САКЛАНУ 
ӨЧЕН УКЫЛА ТОРГАН СҮРƏЛƏР:

МƏСƏД  СҮРƏСЕ
Бисмиллəəһир-рəхмəəнир-

рахиим! Тəббəт йəдəəə əбии 
лəһəбиүв-вə тəббе. Мəəə əгънəə 
гəнһү мəəлүһүү вə мəə кəсəбе. 
Сəйəсълəə нəəраң зəəтə лəһəбе. 
Вəмра-əтүһүү хəммəəлəтəл-
хəтабе. Фии җиидиһəə хəбелүм 
мим мəсəде.

Тəфсире: «Əбү Лəһəбнең кулы 
корысын! Һəм корыды да! Аңа 
малы да, кəсеп кылган нəрсəлəре 
дə ярдəм итмəде. Ул тиздəн гөрлəп янучы утка керəчəк. 
Үзенең утын ташучы хатыны белəн бергə. Муенында хөрмə 
агачы мунчаласыннан бавы да булыр».

حِيمِِ  حْمَنِ الرَّ بِسْمِ اللهِ الرَّ

مَد هُ الصَّ هُ أَحَدٌ ﴿١﴾ اللَّ قُلْ هُوَ اللَّ
ُ ﴿٢﴾ لَمْ يَلِدْ وَلَمْ يُولَدْ ﴿٣﴾ وَلَمْ
 يَكُن لَّهُ كُفُواً أَحَدٌ ﴿٤﴾

حِيمِِ  حْمَنِ الرَّ بِسْمِ اللهِ الرَّ

تَبَّتْ يَدَا أَبِي لَهَبٍ وَتَبَّ ﴿١﴾ مَا
 أَغْنَى عَنْهُ مَالُهُ وَمَا كَسَبَ ﴿٢﴾
 سَيَصْلَى نَاراً ذَاتَ لَهَبٍ ﴿٣﴾ 
الَةَ الْحَطَبِ ﴿٤﴾ فِي وَامْرَأَتُهُ حَمَّ
سَدٍ ﴿٥﴾  جِيدِهَا حَبْلٌ مِّن مَّ

НАСР  СҮРƏСЕ
Бисмиллəəһир-рəхмəəнир-рахи--
им! Изəə җəəəə-ə нəсъруллааһи 
вəл-фəтх. Вəра-əйтəн-нəəсə 
йəдехулүүнə фии дииниллəəһи 
əфвəəҗəə. Фəсəббих бихəмди 
раббикə вəстəгъфирьһү иннəһүү 
кəəнə тəүввəəбəə.

Тəфсире: «Аллаһ Тəгалəнең 
ярдəме белəн җиңү килгəн вакыт--
та, кешелəрнең төркем-төркем бу--
лып,  Аллаһ диненə кергəннəрен күрерсең. Шул вакытта син 
Раббыңны мактап тəсбих əйт, Аннан гөнаһларыңны ярлыка--
вын сора. Ул, əлбəттə, тəүбəлəрне кабул итүче». 

КƏФИРУН  СҮРƏСЕ
Бисмиллəəһир -рəхмəəнир -
рахиим! Куль йəəəə əййүһəл-
кəəфирууун. Лəəə əгъбүдү мəə 
тəгъбүдүүн. Вə лəə əңтүм 
гəəбидүүнə мəəə əгъбүде. Вə лəə 
əнə гəəбидүм мəə гəбəттүм. 
Вə лəə əңтүм гəəбидүүнə 
мəəə əгъбүде. Лəкүм диинүкүм 
вəлийəдииин.

Тəфсире: «Əй, сез, кяферлəр! 
– дип əйт. – Мин сез табына тор--
ган нəрсəлəргə табынмаячакмын. 
Сез дə бит мин гыйбадəт кыла 
торган Затка гыйбадəт кылучы--
лардан түгел. Мин дə сез табынган нəрсəлəргə табынучы 
түгел. Сез дə мин гыйбадəт кыла торган Затка гыйбадəт кы--
лучылардан түгел. Сезнең мөшриклегегез – үзегезгə, минем 
динем,тəүхидем – үземə»  

حِيمِِ  حْمَنِ الرَّ بِسْمِ اللهِ الرَّ

هِ وَالْفَتْحُ ﴿١﴾  اذَِٕا جَاء نَصْرُ اللَّ
وَرَأَيْتَ النَّاسَ يَدْخُلُونَ فِي دِينِ 
هِ أَفْوَاجاً ﴿٢﴾ فَسَبِّحْ بِحَمْدِ  اللَّ
اباً ﴿٣﴾ رَبِّكَ وَاسْتَغْفِرْهُ انَِّٕهُ كَانَ تَوَّ

حِيمِِ  حْمَنِ الرَّ بِسْمِ اللهِ الرَّ

قُلْ يَا أَيُّهَا الْكَافِرُونَ ﴿١﴾ لاَ
 أَعْبُدُ مَا تَعْبُدُونَ ﴿٢﴾ وَلاَ أَنتُمْ 
عَابِدُونَ مَا أَعْبُدُ ﴿٣﴾ وَلاَ أَنَا 
ا عَبَدتُّمْ ﴿٤﴾ وَلاَ أَنتُمْ  عَابِدٌ مَّ
عَابِدُونَ مَا أَعْبُدُ ﴿٥﴾ لَكُمْ 
دِينُكُمْ وَلِيَ دِينِ ﴿٦﴾

КƏҮСƏР СҮРƏСЕ
Бисмиллəəһир-рəхмəəнир-рахи--
им! Иннəəə əгтайнəəкəл-кəүсəръ. 
Фəсалли лираббикə вəнхəръ. Иннə 
шəəни-əкə һүəл-əбетəръ.

Тəфсире: «Чынлыкта, Без сиңа 
Кəүсəрне бирдек. Раббың – Аллаһ 
Тəгалə ризалыгы өчен генə на--
маз укы һəм корбан чал. Əлбəттə, 
синең дошманың килəчəктəн мəхрүмдер».

МƏГҮН СҮРƏСЕ
Бисмиллəəһир-рəхмəəнир-рахи--
им! Əра-əйтəллəзии йүкəззибү 
бид-дииин. Фəзəликəллəзии 
йəдүггүл-йəтииим. Вə лəə 
йəхүдду гəлəə тагəəмил-миски--
ин. Фəвəйлүл-лил-мүсаллииин. 
Əллəзиинə һүм гəң салəəтиһим 
сəəһүүүн. Əллəзиинə һүм йүраааа-
үүүн. Вə йəмнəгүүнəл-мəəгүүүн.

Тəфсире: «Син динне ялганга 
чыгаручы кешене күрмəдеңмени? 
Ятимнəрне куучы да шул ук 
кеше бит. Ул мескеннəргə тəгам 
бирергə дə кызгана. Шул төр на--
маз укучыларга үкенеч булсын ки, 
алар үзлəренең нəрсə укыганнарын да белмилəр. Алар кеше 
күрсен өчен генə тырышалар. Һəм алар кешелəргə кирəкле 
кечкенə генə нəрсəне дə биреп торудан баш тарталар». 

حِيمِِ  حْمَنِ الرَّ بِسْمِ اللهِ الرَّ

انَِّٕا أَعْطَيْنَاكَ الْكَوْثَرَ ﴿١﴾ فَصَلِّ
 لِرَبِّكَ وَانْحَرْ ﴿٢﴾ انَِّٕ شَانِئَكَ 

بْتَرُ﴿٣﴾ هُوَ الأَ

حِيمِِ  حْمَنِ الرَّ بِسْمِ اللهِ الرَّ

ينِ ﴿١﴾ بُ بِالدِّ أَرَأَيْتَ الَّذِي يُكَذِّ
 فَذَلِكَ الَّذِي يَدُعُّ الْيَتِيمَ ﴿٢﴾ 
وَلا يَحُضُّ عَلَى طَعَامِ الْمِسْكِينِ
 ﴿٣﴾ فَوَيْلٌ لِّلْمُصَلِّينَ ﴿٤﴾ الَّذِينَ
 هُمْ عَن صَلاتِهِمْ سَاهُونَ﴿٥﴾ 
الَّذِينَ هُمْ يُرَاؤُونَ﴿٦﴾ وَيَمْنَعُونَ 

الْمَاعُونَ﴿٧﴾

КОРƏЕШ СҮРƏСЕ
Бисмиллəəһир -рəхмəəнир -
рахиим! Ли иилəəфи кураии--
иш. Иилəəфиһим рихлəтəш-
шитəəəə-и вəс-саиииф. Фəл-
йəгъбүдүү раббə һəəзəл-бəииит. 
Əллəзиии əтъгəмəһүм миң 
җүүгиүв-вə əəмəнəһүм мин 
хаүүүф.

Тəфсире: «Корəешлəрнең имин--
леге өчен. Кышкы һəм җəйге 
сəфəрлəрендəге иминлеклəре 
өчен. Бу Йортның Раббысы булган Аллаһ Тəгалəгə гыйбадəт 
кылсыннар. Ул шундый Аллаһ ки, аларны ачлыктан коткарыр 
һəм хəвеф-хəтəрдəн имин кылыр».

ФИЛ СҮРƏСЕ
Бисмиллəəһир-рəхмəəнир-ра--
хиим! Əлəм тəра кəйфə фəгəлə 
раббүкə би əсъхəəбил-фиил. 
Əлəм йəҗегəл кəйдəһүм фии 
тəдълииил. Вə əръсəлə гəлəйһим 
тайран əбəəбиил. Тəръмииһим 
бихиҗəəратим миң сиҗииил. 
Фəҗəгəлəһүм кəгəсъфим 
мəэкүүүл.

Тəфсире: «Сиңа Раббыңның 
фил иялəре белəн нəрсə 
эшлəгəне хакында хəбəр килеп 
ирешмəдемени? Аларның хəйлə-
мəкерлəрен юкка чыгарганын белмисеңмени? Ул алар 
өстенə көтү-көтү кошлар җибəрде. Ул кошлар алар өстенə 
балчыктан катырылган ташлар аттылар. Шулай итеп, Аллаһ 
Тəгалə аларны ашалып, тетелеп беткəн салам хəленə китер--
де».

حِيمِِ  حْمَنِ الرَّ بِسْمِ اللهِ الرَّ

يلَافِ قُرَيْشٍ ﴿١﴾ ايِٕلافِهِمْ رِحْلَة لإِ
يْفِ ﴿٢﴾ فَلْيَعْبُدُوا تَاء وَالصَّ َ الشِّ
 رَبَّ هَذَا الْبَيْتِ ﴿٣﴾ الَّذِي 
أَطْعَمَهُم مِّن جُوعٍ وَامَٓنَهُم

نْ خَوْفٍ ﴿٤﴾ مِّ

حِيمِِ  حْمَنِ الرَّ بِسْمِ اللهِ الرَّ

أَلَمْ تَرَ كَيْفَ فَعَلَ رَبُّكَ 
بِأَصْحَابِ الْفِيلِ ﴿١﴾ أَلَمْ يَجْعَلْ

 كَيْدَهُمْ فِي تَضْلِيلٍ ﴿٢﴾ 
وَأَرْسَلَ عَلَيْهِمْ طَيْراً أَبَابِيلَ ﴿٣﴾ 
يلٍ ﴿٤﴾  تَرْمِيهِم بِحِجَارَةٍ مِّن سِجِّ
كُولٍ ﴿٥﴾ أْ فَجَعَلَهُمْ كَعَصْفٍ مَّ

